
Réamhrá 
Chuaigh toscaireacht de chuid Chomhchoiste na Gaeilge, na Gaeltachta agus Phobal 
Labhartha na Gaeilge go Béal Feirste ar an 21 agus an 22 Samhain 2022. Ba mhór 
an onóir domsa, mar Chathaoirleach an Chomhchoiste an tsárobair atá ar siúl ar fud 
chathair Bhéal Feirste lena chinntiú gur teanga bheo bheathach í an Ghaeilge agus 
gur mar sin a bheidh sí amach anseo sa chathair. Ba mhór an t-ardú meanman dom 
féin agus do Chomhaltaí eile na toscaireachta – an Teachta Dála Caitríona Ní 
Chonghaile, an Teachta Dála Pa Ó Dálaigh, an Teachta Dála Éamon Ó Cuív, an 
Seanadóir Lorraine Clifford-Lee, an Seanadóir Rónán Mullen agus an Seanadóir Niall 
Ó Donnghaile – an obair atá ar bun ag eagraíochtaí agus ag gasraí pobail a fheiceáil 
chun an Ghaeilge a shníomh isteach i bpobal na cathrach trí chéile.  
Go deimhin, níl aon amhras orm go bhfuil pobal Gaeilge Bhéal Feirste ar cheann de 
na pobail Ghaeilge is mó, is láidre agus is gníomhaí ar an oileán agus ó bunaíodh 
Gaeltacht Bhéal Feirste breis is leathchéad bliain ó shin, tá pobal Gaeilge na cathrach 
ag dul ó neart go neart ó shin. I bhfianaise na bhfigiúirí i nDaonáireamh Thuaisceart 
Éireann sa bhliain 2021, thug 228,600 duine le fios go raibh cumas éigin acu sa 
Ghaeilge: ardú 10.7% ó bhí 2011 ann.1 Sa chaoi chéanna, is ábhar mór dóchais é an 
fás atá ag teacht ar an nGaeloideachas ó thuaidh trí chéile.2 Tar éis don toscaireacht 
an dul chun cinn a fheiceáil atá déanta ag na heagraíochtaí ar thug muid cuairt orthu, 
an chaoi ar éirigh leis na heagraíochtaí seo cuid lárnach de na pobail áitiúil a 
dhéanamh den Ghaeilge ach go háirithe, ba léir dúinn gur ábhar dóchais í ról na 
teanga fud fad chathair Bhéal Feirste. 
Ba léir go bhfuil eagraíochtaí Gaeilge Bhéal Feirste tar éis nasc a chruthú idir an 
teanga agus an áit dúchais i gceantair áirithe trí slite poiblí a chruthú do chainteoirí 
Gaeilge chun teacht le chéile. Anuas air sin, tá siad tar éis an deis a thapú an Ghaeilge 
a chur i lár an aonaigh chun freastal ar chuid de na héilimh atá ann i gceantair eile: trí 
sheirbhísí cúraim leanaí a chur ar fáil don phobal áitiúil, cuir i gcás. 
Ceann de na rudaí ba shuntasaí ar thug an toscaireacht suntas dó ná an bhéim a 
leagtar ar spiorad an phobail trí chéile. Téann na daltaí scoile tríd an gcóras 
scolaíochta Gaeilge, glacann siad páirt sna himeachtaí agus sna heagraíochtaí óige 
a reáchtáiltear i nGaeilge, agus an ghné is tábhachtaí a bhaineann leis sin ná go 
bhfilleann siad ar a bpobail dhúchais féin mar chainteoirí Gaeilge réamhghníomhacha. 
Bíonn bród ag daoine óga as a n-áit dúchais agus as a gcuid Gaeilge agus bíonn an 
dá rud sin fite fuaite lena chéile agus iad ag glacadh páirte níos gníomhaí in imeachtaí 
a bpobail féin. 
Dá mbeadh a leithéid ann i gcathracha eile ar fud an oileáin, chuideodh sé go mór le 
cur chuige níos dearfaí agus níos láidre a chruthú don Ghaeilge agus don phobal i 
gcoitinne. Ba mhór an phribhléid don Chomhchoiste an obair agus an t-éacht seo a 
fheiceáil agus taifead a dhéanamh air. Táimid ar fad an-tógtha leis an tsárobair atá ar 
bun i mBéal Feirste ar son phobal na Gaeilge. Tá súil againn go bhfeidhmeoidh sé 

 
1 Tuilleadh eolais: https://www.nisra.gov.uk/system/files/statistics/census-2021-main-statistics-for-
northern-ireland-phase-1-statistical-bulletin-language.pdf  
2 An Roinn Oideachais ó thuaidh, daonáireamh Thuaisceart Éireann (2021/2022): 
https://www.education-
ni.gov.uk/sites/default/files/publications/education/Irish%20Medium%20Education%20202122.pdf  

2 An Roinn Oideachais ó thuaidh, daonáireamh Thuaisceart Éireann (2021/2022): 
https://www.education-
ni.gov.uk/sites/default/files/publications/education/Irish%20Medium%20Education%20202122.pdf  

mar eiseamláir agus go mbainfear úsáid as an gcur chuige ceánna i ngach baile agus 
cathair mhór eile a fud an oileáin. 
San iomlán, bhuail an Comhchoiste le hionadaithe ó 13 eagraíocht ar leith thar 
thréimhse dhá lá ghnóthacha i mBéal Feirste: An Droichead; Turas; Coláiste Feirste; 
Ionad na Fuiseoige; Raidió Fáilte 107.7FM; Bunscoil Phobal Feirste, Cultúrlann 
McAdam Ó Fiaich; an Dream Dearg; Forbairt Feirste; Foras na Gaeilge; Glór na Móna; 
Cumann Cultúrtha Mhic Reachtain; agus an Cumann Gaelach in Ollscoil na Banríona. 
Tar éis dúinn dul ó eagraíocht go heagraíocht agus ó cheantar go ceantar ar fud 
mhórcheantar Bhéal Feirste, is léir dúinne, ón réimse leathan gníomhaíochtaí éagsúla 
atá ar siúl lá i ndiaidh lae sa chathair seo, go bhfuil earnáil na Gaeilge beo, bríomhar 
agus ag fás inti. Is léir ón gcomhpháirtíocht trasphobail a bhaineann leis na 
gníomhaíochtaí seo ó líon na ndaoine ó gach glúin – idir óg is sean – atá  
réamhghníomhach iontu chomh maith leis an tacaíocht láidir ón bpobal atá mar 
bhunshraith dóibh go bhfuil agus go mbeidh an Ghaeilge ina cuid lárnach de shaol na 
cathrach seo sa lá atá inniu ann agus sna laethanta amach romhainn. Is trua nach 
bhfuil an Ghaeilge chomh beo, chomh bríomhar agus chomh láidir céanna i ngach 
cathair agus baile mór in Éirinn, agus níl aon chúis ann nach mbeadh sé amhlaidh, 
ach dea-thoil réamhghníomhach na ndaoine ina leith a bheith chomh láidir is atá sé i 
mBéal Feirste na nGael. 
Is ar an gcúis sin atá sonraí, obair agus gaiscí na n-eagraíochtaí éagsúla sin, chomh 
maith leis na bacanna agus na dúshláin a bhí agus atá le sárú acu, á léiriú ag an 
gComhchoiste. Tá éacht iontach déanta agus á dhéanamh acu agus tá moladh agus 
aitheantas an Chomhchoiste lántuillte acu. Ní hé sin an t-aon chúis amháin a bhfuil an 
tuarascáil seo curtha le chéile ag an gComhchoiste, áfach. Tá súil ag an 
gComhchoiste go léifear an tuarascáil seo go forleathan, agus go spreagfaidh sí 
daoine agus eagraíochtaí eile, Gaeil eile, ar fud na tíre, amhlaidh a dhéanamh. 
Thosaigh gach ceann de na heagraíochta deonacha atá luaite sa tuarascáil gan 
tacaíocht, gan airgead, agus uaireanta, gan meas ón Rialtas agus ón gcóras poiblí, 
ach féach orthu thíos. Is ábhar imní é do Chomhchoiste na Gaeilge, na Gaeltachta 
agus Phobal Labhartha na Gaeilge na ciorruithe a d’fhógair Rúnaí Stáit do Thuaisceart 
Éireann le gairid ó chuaigh an toscaireacht ar cuairt go Béal Feirste. Tá an 
Comhchoiste den tuairim go mba cheart forbairt a dhéanamh ar mhaoiniú do chur 
chun cinn na Gaeilge i mBéal Feirste agus sna Sé Chontae, ní a mhalairt. Ba léir don 
Chomhchoiste a thábhachtaí atá an Ghaeilge do phobail Ghaeilge na cathrach, go 
háirithe i gcás an chomhionannas measa a gealladh faoi Chomhaontú Aoine an 
Chéasta, rud a chuideodh go mór le caidreamh trasphobail níos fearr a chothú. 
Bheadh tionchar aige sin ar infheistiú sa gheilleagar áitiúil agus ar an bhfostaíocht, ní 
amháin do chainteoirí Gaeilge agus ar an bhfostaíocht i gcoitinne. Is linn ar fad an 
Ghaeilge.  

Eagraíochtaí ar bhuail an toscaireacht leo le linn an turais go Béal Feirste ar an  
21 agus 22 Samhain 2023 

 
 
  

Cumann Cultúrtha 
Mhic Reachtain 

An Cumann Gaelach,  
Ollscoil na Banríona 

Moltaí an Chomhchoiste 
 

1. Molann an Comhchoiste go gcuirfidh an Roinn Oideachais ó thuaidh beartas le 
chéile chun iar-bhunscoileanna lánGhaeilge a bhunú lena chinntiú nach 
dtiteann an t-éileamh ar fad ar aon scoil amháin, go mbunófar an dara campas 
Gaeloideachais sin ag leibhéal na hiar-bhunscoile i mBéal Feirste agus go 
mbeidh sé mar sprioc ag an Roinn chéanna an caighdeán ard Gaeloideachais 
a chothú agus a mhéadú de réir an éilimh sin. 
 

2. Molann an Comhchoiste go gcuirfidh Comhairle Cathrach Bhéal Feirste 
straitéis i bhfeidhm gan mhoill ar chur chun cinn na Gaeilge bunaithe ar dhea-
chleachtais i leith an dátheangachais agus go mbeadh a leithéid riachtanach ar 
chomharthaí i réimsí poiblí a thiocfadh faoi chúram na Comhairle agus go 
ndéanfar seirbhísí poiblí a sholáthar do phobal labhartha Gaeilge na cathrach 
freisin. 

 

3. Molann an Comhchoiste go gcuirfidh Ollscoil na Banríona, Béal Feirste beartas 
i bhfeidhm don chomharthaíocht dhátheangach ar fud na hollscoile, go 
ndéanfar tuilleadh forbartha ar an Scéim Cónaithe agus go lonnófar í níos 
cóngaraí do phríomhchampas na hollscoile agus go gcinnteofar go mbeidh an 
scéim féin níos inrochtana do mhic léinn a thiocfadh ó chúlraí faoi 
mhíbhuntáiste.  

 

4. Molann Comhchoiste na Gaeilge, na Gaeltachta agus Phobal Labhartha na 
Gaeilge don Aire Turasóireachta, Cultúir, Ealaíon, Gaeltachta, Spóirt agus 
Meán agus don Aire Stáit ar a bhfuil freagracht maidir leis an nGaeltacht cuairt 
a thabhairt ar eagraíochtaí Gaeilge Ghaeltacht agus chathair Bhéal Feirste 
chun aitheantas a thabhairt don obair, iarracht agus éacht atá déanta acu ar 
son na Gaeilge mar theanga phobail. 

 

5. Molann an Comhchoiste go gcuirfidh Foras na Gaeilge maoiniú ar fáil do 
sheirbhísí óige agus do chúram leanaí i nGaeilge, agus an creat agus cur 
chuige sin a chur i gcrích ar fud na tíre.  

 

6. Molann an Comhchoiste go gcuirfidh Foras na Gaeilge maoiniú ar fáil chun 
anailís cheart agus staidéar féidearthachta a dhéanamh ar an gcaoi a bhfuil ag 
éirí leis na líonraí Gaeilge ag obair i mBéal Feirste seirbhísí pobail – idir 
sheirbhísí óige agus chúram leanaí i nGaeilge – a chur ar fáil agus an fhianaise 
sin a úsáid agus bearta á chur i dtoll a chéile amach anseo. 

7. Molann an Comhchoiste go rachaidh an tAire Turasóireachta, Cultúir, Ealaíon, 
Gaeltachta, Spóirt agus Meán i mbun oibre leis na Bailte Seirbhíse Gaeltachta 
chun macasamhail den bhonneagar Gaeilge a chonaic an Comhchoiste i mBéal 
Feirste a chur ar bun sna bailte seo a leanas: - 
 

• Leitir Ceanainn, An Clochán Liath agus Baile Dhún na nGall; 
• Béal an Mhuirthead, Baile an Róba agus Caisleán an Bharraigh; 
• Cathair na Gaillimhe agus An Clochán; 
• Daingean Uí Chúis, Trá Lí agus Cathair Saidhbhín; 
• Cathair Chorcaí agus Maigh Chromtha; 
• Dún Garbhán; 
• Baile Átha Buí agus An Uaimh 

 

Anuas air sin, molann an Comhchoiste go rachaidh an tAire i mbun oibre leis 
na Líonraí Gaeilge seo agus cathair Bhéal Feirste a úsáid mar eiseamláir chun 
an Ghaeilge a chothú sna bailte seo freisin:- 

 

• Baile Locha Riach, Co. na Gaillimhe 
• Cluain Dolcáin, Co. Bhaile Átha Cliath 
• Inis, Co. an Chláir 

 
8. Molann an Comhchoiste go gcuirfidh an tAire Turasóireachta, Cultúir, Ealaíon, 

Gaeltachta, Spóirt agus Meán an maoiniú cuí ar fáil do na hoifigigh pleanála 
teanga agus do na hoifigigh Ghaeilge sna húdaráis áitiúla chun tograí 
pobalbhunaithe trí Ghaeilge a chur ar bun agus i dtoll a chéile agus go n-
úsáidfear eiseamláir Bhéal Feirste mar bhunchloch chun an méid sin a chur i 
gcrích ar fud na hÉireann. 
 

9. Molann an Comhchoiste go gcinnteoidh an Roinn Pobal ó thuaidh agus Foras 
na Gaeilge go dtabharfar maoiniú do na heagrais Ghaeilge ar fad.  

 

10. Molann an Comhchoiste go gcuirfidh Foras na Gaeilge oiliúint ar Chomhairle 
Cathrach Bhéal Feirste i dtaca leis an dea-chleachtas agus le maoiniú don 
Ghaeilge agus d’Oifigeach Gaeilge na Comhairle Cathrach. 

 

11. Molann an Comhchoiste go dtacóidh an Roinn Oideachais ó thuaidh le cur chun 
cinn na naíscolaíochta Gaeilge agus go gcuirfear an oiliúint chuí ar fáil 
d’fhoireann na hearnála freisin. 

 

12. Molann an Comhchoiste gur cheart don Roinn Oideachais na hacmhainní cuí 
a chur ar fáil trí Ghaeilge do chúrsaí gairmiúla. 

na Líonraí Gaeilge seo agus cathair Bhéal Feirste a úsáid mar eiseamláir chun 
an Ghaeilge a chothú sna bailte seo freisin:- 

 

• Baile Locha Riach, Co. na Gaillimhe 
• Cluain Dolcáin, Co. Bhaile Átha Cliath 
• Inis, Co. an Chláir 

 
8. Molann an Comhchoiste go gcuirfidh an tAire Turasóireachta, Cultúir, Ealaíon, 

Gaeltachta, Spóirt agus Meán an maoiniú cuí ar fáil do na hoifigigh pleanála 
teanga agus do na hoifigigh Ghaeilge sna húdaráis áitiúla chun tograí 
pobalbhunaithe trí Ghaeilge a chur ar bun agus i dtoll a chéile agus go n-
úsáidfear eiseamláir Bhéal Feirste mar bhunchloch chun an méid sin a chur i 
gcrích ar fud na hÉireann. 
 

9. Molann an Comhchoiste go gcinnteoidh an Roinn Pobal ó thuaidh agus Foras 
na Gaeilge go dtabharfar maoiniú do na heagrais Ghaeilge ar fad.  

 

10. Molann an Comhchoiste go gcuirfidh Foras na Gaeilge oiliúint ar Chomhairle 
Cathrach Bhéal Feirste i dtaca leis an dea-chleachtas agus le maoiniú don 
Ghaeilge agus d’Oifigeach Gaeilge na Comhairle Cathrach. 

 

11. Molann an Comhchoiste go dtacóidh an Roinn Oideachais ó thuaidh le cur chun 
cinn na naíscolaíochta Gaeilge agus go gcuirfear an oiliúint chuí ar fáil 
d’fhoireann na hearnála freisin. 

 

12. Molann an Comhchoiste gur cheart don Roinn Oideachais na hacmhainní cuí 
a chur ar fáil trí Ghaeilge do chúrsaí gairmiúla. 

13. Molann an Comhchoiste do Thionól Thuaisceart Éireann go gcuirfear an Tionól 

ar bun láithreach, go roghnófaí Coimisinéir Gaeilge gan a thuilleadh moill lena 
chinntiú go gcosnófar cearta cainteoirí Gaeilge agus go dtabharfar isteach 
caighdeáin chomh luath agus is féidir a bheadh bunaithe ar dhea-chleachtais 
idirnáisiúnta, fearacht na Breataine Bige agus uaidh sin, go gcuirfear straitéis 
chuimsitheach i dtoll a chéile i dtaca le cur i bhfeidhm agus cur chun cinn na 
Gaeilge araon. 
 

14. Molann an Comhchoiste go gcuirfidh na húdaráis áitiúla ar fad i dTuaisceart 
Éireann agus Ollscoil na Banríona i mBéal Feirste comharthaíocht 
dhátheangach i bhfeidhm i gach áit. 

 

15. Molann an Comhchoiste don Aire Turasóireachta, Cultúir, Ealaíon, Gaeltachta, 
Spóirt agus Meán turasóireacht chultúrtha, a bheadh dírithe ar an nGaeilge, a 
chur chun cinn agus go mbreathnóidh a Roinn ar mhúnla Fhorbairt Feirste 
chuige sin. 

 

16. Molann an Comhchoiste gur cheart don Aire Turasóireachta, Cultúir, Ealaíon, 
Gaeltachta, Spóirt agus Meán chomh maith leis an Aire Fiontraíochta, Trádála 
agus Fostaíochta forbairt ghnó ar chur chun cinn na Gaeilge a chur le chéile a 
bheadh bunaithe ar mhúnla Fhorbairt Feirste. 

 

17. Molann an Comhchoiste go rachaidh an tAire Turasóireachta, Cultúir, Ealaíon, 
Gaeltachta, Spóirt agus Meán chomh maith leis an Aire Comhshaoil, Aeráide 
agus Cumarsáide i ngleic leis an ngéarchéim bhithéagsúlachta agus le 
hinmharthanacht na Gaeilge. 

 

18. Molann an Comhchoiste go dtacóidh an tAire Breisoideachais agus 
Ardoideachais, Taighde, Nuálaíochta agus Eolaíochta agus an tAire 
Turasóireachta, Cultúir, Ealaíon, Gaeltachta, Spóirt agus Meán le cur chun cinn 
na teicneolaíochta ceannródaíche ar mhaithe leis an nGaeilge a chur chun cinn 
agus fostaíocht a chruthú dá réir. 

 

19. Molann an Comhchoiste gur cheart tacú le héilimh Ghlór na Móna agus 
Chumann Cultúrtha Mhic Reachtain ar mhaithe le tuilleadh maoinithe a chur ar 
fáil dóibh. 

 

20. Molann an Comhchoiste gur cheart d’Fhoras na Gaeilge agus don Roinn Pobal 
ó thuaidh a chinntiú go mbeidh rochtain ag daoine atá faoi mhíchumas ar ionaid 
Ghaeilge agus chultúrtha i mBéal Feirste. 

21. Molann an Comhchoiste don Aire Turasóireachta, Cultúir, Ealaíon, Gaeltachta, 
Spóirt agus Meán chomh maith leis an Roinn Pobal an comhoibriú thuaidh-
theas a dhaingniú i gcás cúrsaí teanga agus cultúir. 
 

22. Molann an Comhchoiste gur cheart do Rialtas na Breataine a chinntiú go 
mbeidh comhionannas measa ann i leith na Gaeilge sna Sé Chontae agus go 
mbeidh sí ar comhchéim leis an mBéarla dá réir.  

1. An Droichead 
 

 
Comhaltaí na Toscaireachta le Príomhfheidhmeannach ‘An Droichead’ Pól Deeds; 

Fionnuala Nic Thom, Oifigeach Forbartha Gaeilge; Claire Kieran, Oifigeach Imeachtaí 
Ealaíne; Brian Ó Gallachóir, Oifigeach Forbartha Gnó; Claire Thompson, Cúntóir 

Ranganna; agus Ciara Ní That, Ceoltóir, Dé Luain, an 21 Samhain 2022. 
 

Eagraíocht Ghaeilge is ea An Droichead a chuireann an Ghaeilge agus an cultúr 
Gaelach chun cinn trí oideachas, ealaín, seirbhísí teaghlaigh agus pobail chomh maith 
le hobair fhor-rochtana. Is í príomhfheidhm na heagraíochta seo ná pobal Gaeilge 
ilchineálach a thógáil i lárchathair dheisceart Bhéal Feirste. Bunaíodh an Droichead 
sa bhliain 1992 chun todhchaí na Gaeilge i nDeisceart agus in Oirthear Bhéal Feirste 
a chinntiú trí réimse seirbhísí agus gníomhaíochtaí Gaeilge a fhorbairt don phobal. 
Bunaíodh Gaelscoil sa bhliain 1996 agus tógadh lárionad cultúir sa bhliain 2000, an t-
aon lárionad Gaeilge i nDeisceart agus in Oirthear Bhéal Feirste. Déanann an 
Droichead iarracht cur lena chuid seirbhísí do phobal na Gaeilge i gcónaí: cúram lae; 
naíonra; cumann iarscoile; cumann óige; caifé sa phobal; traenáil do chainteoirí 
Gaeilge óga; ranganna Gaeilge; ranganna ealaíne agus ceardlanna ceoil; céilithe 
agus coirmeacha ceoil le ceoltóirí idirnáisiúnta. Tá 52 duine fostaithe go laethúil ach 
tá tuairim is 80 duine i gceist nuair a chuirtear múinteoirí, ceoltóirí agus oibrithe 
deonacha san áireamh – tá an Droichead ar cheann de na fostóirí Gaeilge 
pobalbhunaithe is mó sa tír dá réir. Bíonn an t-ionad ar oscailt cúig lá sa tseachtain, ó 
07:30 ar maidin go dtí 09:30 san oíche; is chuige sin a bhíonn eispéireas Gaeilge ar 
fáil sa cheantar ar féidir leis an Droichead cainteoirí Gaeilge a chothú.  

An misean atá ag an Droichead ná daoine, teaghlaigh agus pobail a spreagadh leis 
an nGaeilge a choinneáil lárnach ina saolta. Oibríonn an eagraíocht ina threo trí 
chúram leanaí Gaeilge, oideachas sna luathbhlianta agus seirbhísí teaghlaigh a chur 
ar fáil don phobal áitiúil chomh maith le clár leathan deiseanna fostaíochta, oideachais 
agus gníomhaíochtaí sóisialta. Cuirtear seo i gcrích trí shuim a chothú sa Ghaeilge i 
measc phobail úra agus tríd an ngeilleagar sóisialta Gaeilge a neartú. Bhuaigh an 
Droichead príomhdhuais agus Corn Ghlór na Gael sa bhliain 2005 agus arís sa bhliain 
2009, agus an Craobh Uladh sa chomórtas céanna sa bhliain 2006. 
Ó thaobh na Gaeilge de, cuireann an Droichead réimse leathan cúrsaí ar fáil: cúrsaí 
ag an deireadh seachtaine; seimineáir ar líne; bunranganna ó leibhéal 1 go 5; 
meánranganna íochtaracha agus uachtaracha; ardrang; ranganna faoin Teastas 
Ginearálta sa Mheánoideachas ranganna Gaeilge le cáilíocht AS chomh maith le rang 
A2 (creidiúnaithe ag an gComhairle Curaclam, Scrúduithe agus Measúnachta ó 
thuaidh); agus ciorcail chomhrá éagsúla ag leibhéal 1, 2 agus 3. Bheadh tuairim is 330 
duine ag freastal ar ranganna na heagraíochta – bíodh sé sin ar líne nó sa seomra 
ranga. Lena chois sin, reáchtáladh dianchúrsa na Samhna le gairid ach is minic go n-
eagraítear turais go Gaeltacht Thír Chonaill. Is é an Droichead a eagraíonn an t-aistear 
ar an mbus, ar feadh dhá oíche leaba agus bricfeasta i dTigh Jack i nGaoth Dobhair 
agus imeachtaí i rith an lae i gcaitheamh an tsamhraidh.  
Tá Cumann Siúlóide, fo-ghrúpa den Droichead trína n-eagraítear siúlóidí míosúla 
éagsúla, ar shíntiús £10 sa bhliain. Chomh maith leis sin, tá fiontar dá chuid féin ag 
an Droichead darb ainm an Belfast Traditional Music Trail a dhíríonn ar chúrsaí 
turasóireachta, agus eagraíonn an Droichead roinnt comhthionscadail i gcomhar le 
Turas in Oirthear Bhéal Feirste. 
Ó thaobh cúram leanaí de, tá cúig aonad mar chuid de na seirbhísí chúram leanaí a 
fhreastalaíonn ar pháistí ó sé seachtaine go 12 bliain d’aois. Tá Seomra Leanaí ann 
do linbh idir sé seachtaine agus 18 mí; tá seomra naíonán ann go pháistí atá trí bliana 
d’aois; tá naíonra ann do pháistí atá trí bliana d’aois agus níos sine; tá réamhscoil ann 
do ghasúir idir trí agus cúig bliana d’aois; agus ansin tá cumann iarscoile do pháistí 
scoile idir cúig agus 12 bliain d’aois. Tá 29 páiste ag freastal ar an réamhscoil faoi 
láthair. Tá sé suite ar Sráid Cooke i mBéal Feirste, taobh thiar de Scoil an Droichid, i 
bhfad ón bhóthar, áit a bhfuil páirceáil ar an láthair agus rochtain agus áiseanna eile 
ann do dhaoine faoi mhíchumas. Maidir le riachtanais speisialta, tá Oifigeach 
Riachtanais Speisialta ag an Droichead agus tagann na cúraimí seo faoi stiúr an 
Bhoird Sláinte agus na Roinne Oideachais.  
Ó thaobh maoinithe de, is maoiniú príobháideach é 60 faoin gcéad de (£400,000 ar 
tháillí chúram leanaí; £70,000 eile ó tháillí eile ó ranganna, imeachtaí ealaíne agus 
turasóireachta). Maoiniú poiblí is ea an 40 faoin gcéad eile (ó Fhoras na Gaeilge; ón 
Roinn Pobal agus ón gComhairle Ealaíon). Thug an Droichead le fios go dtugann an 
múnla maoinithe seo cosaint dó toisc nach bhféadfaí a bheith ag brath ar mhaoiniú 
poiblí sa tslí chéanna – faigheann siad tuairim is £900,000 mar mhaoiniú sa bhliain 
faoi láthair agus tá an eagraíocht ag súil le £1 milliún a fháil sula i bhfad. Ceann de na 
dúshláin is mó a bheadh ann ná teacht ar thuilleadh spáis i gcomhair ranganna (cúig 
sheomra don chúram lae agus cúig shlí eile le haghaidh seomra ranga.  

ag an deireadh seachtaine; seimineáir ar líne; bunranganna ó leibhéal 1 go 5; 

Tá Cumann Siúlóide, fo-ghrúpa den Droichead trína n-eagraítear siúlóidí míosúla 

2. Turas 
 

 
Comhaltaí na Toscaireachta i mbun plé le bainisteoir tionscadal Turas Linda Ervine agus 
le hAodán Mac Séafraidh, Oifigeach Oideachais Turas, Dé Luain an 21 Samhain 2022. 

 

Tá sé mar aidhm ag Turas an Ghaeilge a chur chun cinn in oirthear Bhéal Feirste; tacú 
leis an Ionad Teanga trí phobal d’foghlaimeoirí teanga a thógáil sa cheantar; agus 
athmhuintearas a spreagadh i measc na ndaoine sa cheantar i leith na ngnéithe ar fad 
a bhaineann leis an oidhreacht idir gach duine. Tionscadal teanga is ea Turas chun 
daoine a bhailiú le chéile agus ardú feasachta a thabhairt don Ghaeilge sa cheantar, 
chomh maith leis an stair agus an oidhreacht choiteann atá ann i gCúige Uladh. Tá 
gasra ann darb ainm ‘Cairde Turas’, do chairde agus d’foghlaimeoirí a thagann le 
chéile chun tacaíocht phraiticiúil a chur ar fáil, airgead a bhailiú agus gníomhaíochtaí 
a chur chun cinn.  
Ní raibh sé i gceist ag Turas a bheith ina thionscadal trasphobail nuair a tháinig sé ar 
an bhfód sa bhliain 2012, ach seachas sin is eiseamláir é den chineál tionscadail 
céanna anois é. Tá feidhm lárnach ag an gcomhionannas agus an uileghabhálacht in 
obair Turas agus Cairde Turas – léiríonn a gcuid oibre a thábhachtaí is atá meas agus 
eolas agus an tslí ar féidir leo cur le saibhreas saol daoine, meon diúltach a mhaolú 
agus cairdeas a spreagadh chun deiseanna trasphobail a thabhairt do gach duine an 
Ghaeilge a fhoghlaim. 
Bíonn ranganna Gaeilge ar siúl sa rang agus ar líne agus freastalaíonn siad ar leibhéil 
éagsúla cumas: bunrang; meánranganna; ranganna Gaeilge don Teastas Ginearálta 
sa Mheánoideachas; chomh maith le hardranganna. Bíonn siad seo ar siúl ó Luan go 

Satharn le linn na seachtaine. Tá idir 400 agus 500 duine cláraithe le haghaidh 
ranganna Gaeilge faoi láthair; i measc na bhfoghlaimeoirí seo, tá cúigear díobh i mbun 
céime (sa Ghaeilge) agus ceathrar eile i mbun dioplóma. D’aithin Turas go mbeadh 
sé ina chúnamh dó dá mbeadh cúrsa réamhullmhúcháin ar fáil le freastal orthu siúd 
atá ag foghlaim na Gaeilge ach nach bhfuil ar a gcumas go fóill tabhairt faoi chéim inti. 
Chuir Turas naíscoil ar bun sa bhliain 2018 bunaithe ar eolas a bailíodh ar an tslí a 
bhfeidhmíonn a mhacasamhail ar Oileán Mhanann agus sa Bhreatain Bheag. Tá an 
Naíscoil lonnaithe sa Christian Fellowship Church in Oirthear Bhéal Feirste faoi láthair 
– slí roinnte atá ann a fhreastalaíonn ar 15 pháiste. Bhí 12 pháiste ann ag deireadh 
na bliana 2022 agus bhítear ag súil le seachtar breise ag tús na bliana 2023. D’aithin 
Turas na deacrachtaí atá ann baill foirne a earcú a mbeadh Gaeilge ar a dtoil acu 
chomh maith leis na cáilíochtaí cuí a bhaineann le cúram leanaí. Deacracht eile a 
luaigh Turas ná nach n-aithníonn eagraíochtaí oideachais eile in Oirthear Bhéal 
Feirste an obair oideachais a bhíonn ar bun acu.  
Tá leabharlann Ghaeilge ag Turas ar féidir leabhair Ghaeilge a fháil ar iasacht inti, áit 
a bhfuil tuairim is 3,000 leabhar. Tá áit ar leith ann dóibh siúd ar mian leo staidéar a 
dhéanamh agus tá acmhainní foghlama ar fáil ann freisin, agus is féidir úsáid a bhaint 
as an gcistin inti mar aon leis an Wifi. Is féidir le baill na leabharlainne leabhair a chur 
in áirithe ar líne nó teacht isteach chuig an leabharlann, áit a bhfuil oibrithe deonacha 
a bhfuil oiliúint orthu in ann lámh chúnta a thabhairt do dhaoine. Reáchtáiltear gasraí 
staidéir agus imeachtaí eile ann freisin, cainteanna agus léachtaí poiblí ach go háirithe 
a thugann ardán do ghrúpaí éagsúla sa phobal freisin. 
Is cúis bhróid é na turais bus a chuireann Turas ar fáil ina ndírítear ar stair na háite 
agus ar chúrsaí logainmneacha. Cuireann an eagraíocht turais bus ar fáil chun stair 
Ghaelach agus stair Choinn Uí Néill a mhíniú, chomh maith le aird a dhíriú ar 
logainmneacha Bhéal Feirste. Tá feidhm lárnach ag na turais bus  in obair na 
heagraíochta.  Díríonn siad ar stair an cheantair in Oirthear Bhéal Feirste agus 
spreagann siad suim sa stair agus sa Ghaeilge i dturasóirí agus daoine áitiúla araon.  
Tá taispeántas dar teideal ‘Gaeilgeoirí an Chogaigh Mhóir as Oirthear Bhéal Feirste’ 
ar taispeáint ina ndéantar cur síos ar chainteoirí Gaeilge ó oirthear Bhéal Feirste 
(tuairim is 74 saighdiúir) a d’fhás aníos i bpobail den lucht oibre áit a raibh a muintir 
ag obair sa longchlós ag tús an 20ú haois. Aontachtóirí agus Náisiúnaithe a bhí sna 
ceantair seo a bhí ag maireachtáil lena chéile, Óglaigh Uladh ina measc, a chuir in iúl 
i nDaonáireamh 1911 go raibh Gaeilge ar a dtoil acu.  

dhéanamh agus tá acmhainní foghlama ar fáil ann freisin, agus is féidir úsáid a bhaint 

agus ar chúrsaí logainmneacha. Cuireann an eagraíocht turais bus ar fáil chun stair 
Ghaelach agus stair Choinn Uí Néill a mhíniú, chomh maith le aird a dhíriú ar 
logainmneacha Bhéal Feirste. Tá feidhm lárnach ag na turais bus  in obair na 
heagraíochta.  Díríonn siad ar stair an cheantair in Oirthear Bhéal Feirste agus 
spreagann siad suim sa stair agus sa Ghaeilge i dturasóirí agus daoine áitiúla araon.  
Tá taispeántas dar teideal ‘Gaeilgeoirí an Chogaigh Mhóir as Oirthear Bhéal Feirste’ 
ar taispeáint ina ndéantar cur síos ar chainteoirí Gaeilge ó oirthear Bhéal Feirste 
(tuairim is 74 saighdiúir) a d’fhás aníos i bpobail den lucht oibre áit a raibh a muintir 
ag obair sa longchlós ag tús an 20ú haois. Aontachtóirí agus Náisiúnaithe a bhí sna 
ceantair seo a bhí ag maireachtáil lena chéile, Óglaigh Uladh ina measc, a chuir in iúl 
i nDaonáireamh 1911 go raibh Gaeilge ar a dtoil acu.  

3. Coláiste Feirste 
 

 
Comhaltaí na Toscaireachta i mbun cainte le Gaelcheannairí Choláiste Feirste:  Aoife Ní 
Aogáin-Fontes; Alana Sousa Ua Bruadair; Brea Ní Chianáin; Ashley Nic Giolla Cheara; 

Seán Mac Amhalaí; Dubhaltach Mac Crabhagáin; Katie Ní Eireamhóin; Ebony Nig 
Bhrain; Aoife Camplisson; Oisín Ó Colmáin agus le príomhoide na scoile, Micheál Mac 

Giolla Ghunna, Dé Luain an 21 Samhain 2022. 

 

Bunaíodh Coláiste Feirste sa bhliain 1981 nuair nach raibh ach ochtar daltaí ann. 
Ceannaíodh suíomh nua don scoil sa bhliain 1991. Tá 900 dalta sa scoil sa lá atá inniu 
ann chomh maith le 40 cúntóir ranga agus 20 duine eile i róil neamhtheagaisc éagsúla 
(rúnaithe agus teicneoirí ina measc). Bíonn tuairim is 140 duine ag obair gach lá ann 
nó 1,000 duine ag obair trí Ghaeilge ar an iomlán. Níl scrúduithe iontrála ag Coláiste 
Feirste fearacht scoileanna eile ó thuaidh. Scoil chuimsitheach atá inti – cuirtear fáilte 
roimh dhuine ar bith atá in ann foghlaim trí Ghaeilge. 
Cuireann Coláiste Feirste seirbhís oideachais ar fáil trína gcuirtear le cumas na ndaltaí 
eolas, éispéiris, cáilíochtaí agus scileanna riachtanacha saoil a bhaint amach. Tugtar 
an deis do na daltaí a n-acmhainneacht iomlán a bhaint amach maidir le forbairt 
shóisialta, phearsanta agus oideachais. Bheadh an fhreagracht ar an dalta, ar na 
tuismitheoirí, ar na múinteoirí agus foireann bainistíochta na scoile as an sprioc seo a 
bhaint amach. 
Ceann de na buanna is mó a bhaineann le Coláiste Feirste ná an caidreamh dlúth atá 
ann idir na múinteoirí agus na daltaí. Tá sé soiléir go bhfeidhmíonn an coláiste ar 
phrionsabal na comhpháirtíochta idir na daltaí, na tuismitheoirí, na múinteoirí agus na 

cúntóirí rud a chuireann go mór le timpeallacht foghlama agus forbartha tairbhí. Anuas 
air sin, is iardhaltaí de chuid an Choláiste roinnt mhaith den fhoireann agus uaidh sin 
tá timthriall ann: is fíorphobal scoile é.  
Tugann gach dalta faoin nGaeilge don Teastas Ginearálta sa Mheánoideachas agus 
don chúrsa ardleibhéil Iar-16 – an leibhéal ar féidir le daltaí rogha a dhéanamh idir 
réimse cáilíochtaí, cáilíocht A-Leibhéal san áireamh. Chomh maith leis sin, déanann 
siad staidéar ar ábhair eile trí Ghaeilge (rogha 27 n-ábhar ann) ach amháin an Béarla. 
Cuirtear béim ar an tumoideachas sa seomra ranga, go háirithe ar an bhfoghlaim 
chomhtháite ábhair agus teanga.   
In Eochairchéim 3 (Bliain 8,9 agus 10), tugtar deiseanna foghlama do dhaltaí 
úinéireacht a ghlacadh ar a gcuid foghlama le muinín agus bród tríd an tumoideachas, 
trí mheasúnú chun foghlama agus trí fhoghlaim nasctha tras-ábhair: - 

• Forbraítear scileanna ETIM (Eolaíocht, Teicneolaíocht, Innealtóireacht 
agus Matamaitic) agus trí dheiseanna seach-curaclam eile atá eagraithe 
ag an gComhordaitheoir ETIM;  

• Is féidir le daltaí ceachtanna aonair a dhéanamh don phianó, don ghiotár, 
don fhidil, don chonsairtín, do ucailéile agus uirlisí eile nach iad; 

• Déanann na daltaí i mBliain 10 Clár ‘Hype’ a thugann oideachas do 
dhaoine óga ar chúrsaí sláinte agus folláine maidir leis an atáirgeadh agus 
gnéas.  

In Eochairchéim 4 (Bliain 11 agus 12), tá dul chun cinn déanta maidir le torthaí Teastas 
Ginearálta sa Mheánoideachas: - 

• Eagraítear ceardlanna scileanna staidéir go rialta; 
• Cuirtear ranganna breise ar fáil sna hábhair riachtanacha go seachtainiúil; 
• Seoltar tuairiscí chuig tuismitheoirí ar dhul chun cinn an dalta; 
• Socraítear agallaimh phearsanta do dhaltaí agus tuismitheoirí i mbliain 11 

agus 12 le beartú spriocanna foghlama a aontú.  
In Eochairchéim 5 (sa Séú Foirm), déanann an coláiste rogha de 18 n-ábhar a 
thairiscint ag leibhéal 3 agus réimse cúrsaí gairmeacha ag leibhéal 2 agus 3 i gcomhar 
le Gaelchúrsaí). Táthar ag súil tuilleadh a chur leis seo de réir mianaidhmeanna, 
ábaltachtaí agus riachtanais na ndaltaí. Bíonn deis ag daltaí sa Teastas Ginearálta sa 
Mheánoideachas a dhéanamh in athuair agus clár de shaibhriú curaclaim agus 
d’fhorbairt phearsanta a dhéanamh.  
Thug an coláiste le fios go gcaithfear an siollabas a chur in oiriúint do riachtanais 
daoine óga agus cúrsaí a sholáthar a fhreastalaíonn ar chumas, riachtanais agus 
uaillmhianta na ndaltaí. Freastalaíonn ‘An Nead’, aonad de chuid an choláiste ar 
dhaltaí a bhfuil uathachas orthu. Tá ionaid ann faoi láthair le haghaidh daltaí i mbliain 
8, 9 agus 10 (11 bhliain– 14 bliana d’aois) agus táthar ag súil le aonad eile a chur ar 
fáil le haghaidh daltaí i mbliain 11 agus 12 (14 – 16 bliana d’aois).  
Is minic a fhilleann daltaí don Ardleibhéal mar chuid den Teastas Ginearaltá 
Oideachais agus go ndéanann siad onóir sa Ghaeilge mar chuid de sin. Is féidir le 
daltaí dhá ábhar eile a dhéanamh in éineacht leis an nGaeilge agus tá rogha 15 ábhar 
ar fáil. Más rud é nach dteastaíonn uathu aghaidh a thabhairt ar an oideachas ollscoile, 
is féidir le daltaí cúrsaí gairmeacha a dhéanamh cosúil leis na cinn seo a leanas ach 
tugadh le fios go bhfuil an easpa acmhainní foghlama ina chonstaic scaití.  

cúntóirí rud a chuireann go mór le timpeallacht foghlama agus forbartha tairbhí. Anuas 
air sin, is iardhaltaí de chuid an Choláiste roinnt mhaith den fhoireann agus uaidh sin 
tá timthriall ann: is fíorphobal scoile é.  
Tugann gach dalta faoin nGaeilge don Teastas Ginearálta sa Mheánoideachas agus 
don chúrsa ardleibhéil Iar-16 – an leibhéal ar féidir le daltaí rogha a dhéanamh idir 
réimse cáilíochtaí, cáilíocht A-Leibhéal san áireamh. Chomh maith leis sin, déanann 
siad staidéar ar ábhair eile trí Ghaeilge (rogha 27 n-ábhar ann) ach amháin an Béarla. 
Cuirtear béim ar an tumoideachas sa seomra ranga, go háirithe ar an bhfoghlaim 
chomhtháite ábhair agus teanga.   
In Eochairchéim 3 (Bliain 8,9 agus 10), tugtar deiseanna foghlama do dhaltaí 
úinéireacht a ghlacadh ar a gcuid foghlama le muinín agus bród tríd an tumoideachas, 
trí mheasúnú chun foghlama agus trí fhoghlaim nasctha tras-ábhair: - 

• Forbraítear scileanna ETIM (Eolaíocht, Teicneolaíocht, Innealtóireacht 
agus Matamaitic) agus trí dheiseanna seach-curaclam eile atá eagraithe 
ag an gComhordaitheoir ETIM;  

• Is féidir le daltaí ceachtanna aonair a dhéanamh don phianó, don ghiotár, 
don fhidil, don chonsairtín, do ucailéile agus uirlisí eile nach iad; 

• Déanann na daltaí i mBliain 10 Clár ‘Hype’ a thugann oideachas do 
dhaoine óga ar chúrsaí sláinte agus folláine maidir leis an atáirgeadh agus 
gnéas.  

In Eochairchéim 4 (Bliain 11 agus 12), tá dul chun cinn déanta maidir le torthaí Teastas 
Ginearálta sa Mheánoideachas: - 

• Eagraítear ceardlanna scileanna staidéir go rialta; 
• Cuirtear ranganna breise ar fáil sna hábhair riachtanacha go seachtainiúil; 
• Seoltar tuairiscí chuig tuismitheoirí ar dhul chun cinn an dalta; 
• Socraítear agallaimh phearsanta do dhaltaí agus tuismitheoirí i mbliain 11 

agus 12 le beartú spriocanna foghlama a aontú.  
In Eochairchéim 5 (sa Séú Foirm), déanann an coláiste rogha de 18 n-ábhar a 
thairiscint ag leibhéal 3 agus réimse cúrsaí gairmeacha ag leibhéal 2 agus 3 i gcomhar 
le Gaelchúrsaí). Táthar ag súil tuilleadh a chur leis seo de réir mianaidhmeanna, 
ábaltachtaí agus riachtanais na ndaltaí. Bíonn deis ag daltaí sa Teastas Ginearálta sa 
Mheánoideachas a dhéanamh in athuair agus clár de shaibhriú curaclaim agus 
d’fhorbairt phearsanta a dhéanamh.  
Thug an coláiste le fios go gcaithfear an siollabas a chur in oiriúint do riachtanais 
daoine óga agus cúrsaí a sholáthar a fhreastalaíonn ar chumas, riachtanais agus 
uaillmhianta na ndaltaí. Freastalaíonn ‘An Nead’, aonad de chuid an choláiste ar 
dhaltaí a bhfuil uathachas orthu. Tá ionaid ann faoi láthair le haghaidh daltaí i mbliain 
8, 9 agus 10 (11 bhliain– 14 bliana d’aois) agus táthar ag súil le aonad eile a chur ar 
fáil le haghaidh daltaí i mbliain 11 agus 12 (14 – 16 bliana d’aois).  
Is minic a fhilleann daltaí don Ardleibhéal mar chuid den Teastas Ginearaltá 
Oideachais agus go ndéanann siad onóir sa Ghaeilge mar chuid de sin. Is féidir le 
daltaí dhá ábhar eile a dhéanamh in éineacht leis an nGaeilge agus tá rogha 15 ábhar 
ar fáil. Más rud é nach dteastaíonn uathu aghaidh a thabhairt ar an oideachas ollscoile, 
is féidir le daltaí cúrsaí gairmeacha a dhéanamh cosúil leis na cinn seo a leanas ach 
tugadh le fios go bhfuil an easpa acmhainní foghlama ina chonstaic scaití.  

Cúrsaí Gairmeacha – i gcomhpháirt le Gaelchúrsaí:- 

• NVQ (Cáilíocht Ghairmiúil Náisiúnta): Leibhéal 2 Cúram, Foghlaim agus 
Forbairt Leanaí 

• ILM L.2 (Cáilíocht Ceannaireachta agus Bainistíochta – Leibhéal 2):  
Meantóireacht d’Fhoghlaimeoirí Óga 

• ILM L.2 (Cáilíocht Ceannaireachta agus Bainistíochta – Leibhéal 2): 
Ceannaireacht Foirne 

• ILM L.3 (Cáilíocht Ceannaireachta agus Bainistíochta – Leibhéal 3): 
Scileanna Ceannaireachta agus Gnó 

• BTEC L.2 (Cáilíocht Oideachais don Ghnó agus don Teicneolaíocht – 
Leibhéal 2): Fáilteachas 
 

Is mian leis an gcoláiste tionchar a imirt ar an bhforbairt phobail – tá iardhaltaí an 
choláiste tiomanta d’fhorbairt phobal na Gaeilge agus an phobail áitiúil, fiú i measc iad 
siúd nach bhfuil Gaeilge acu. I gcás na nGaelcheannairí ar bhuail an toscaireacht leo, 
ullmhaíonn an coláiste scileanna ceannaireachta sna Gaelcheannairí, ionas go 
mbeadh ceannaireacht acu orthu féin, ar a gcuid oideachais, i bpobal na scoile agus 
ina bpobal féin. Tá feidhm lárnach ag an nGaeilge agus ag an tumoideachais san 
fhorbairt phearsanta seo. 
Aithníonn an coláiste an dúshlán atá roimhe ó thaobh spáis de agus nach bhfuil 
suíomh an choláiste chomh compordach is a bhí roimhe agus go bhfuil deacrachtaí 
ann le cúrsaí cóiríochta agus le soláthar agus oiliúint múinteoirí. Tá coimhlint ann idir 
fás agus forbairt an choláiste agus an smacht ar an timpeallacht Ghaeilge agus 
saibhreas teanga. De réir mar a fhásann an coláiste, is ea is mó deacrachtaí atá ann 
caighdeán ard Gaeilge a choinneáil. Thug an coláiste le fios go gcaithfidh an Roinn 
Oideachais ó thuaidh polasaí a chur i dtoll a chéile faoi bhunú iar-bhunscoileanna 
lánGhaeilge agus gan ligean do líon na ndaltaí fás as cuimse in iar-bhunscoil amháin.  
 

 
Foinse: An Roinn Oideachais ó Thuaidh (24 Aibreán 2023), Achoimre ar fhaisnéis Chlárleabhar na 
nIar-Bhunscoileanna 

4. Ionad na Fuiseoige 

 
Comhaltaí na Toscaireachta le Bainisteoir Ionad na Fuiseoige Theresa Brady, agus le 

Kieran Brady, Oifigeach Forbartha Gaeilge agus Pobail, Dé Luain, an 21 Samhain 2022. 

 

Tá sé mar sprioc ag Ionad na Fuiseoige an Ghaeilge a fhorbairt taobh istigh dá 
cheantar i measc na bpáistí; feictear dó gurb é sin an bealach is fearr agus is sciobtha 
chun úsáid na teanga a mhéadú. Is é sin an cur chuige a bhíonn in úsáid  ag an Ionad. 
Cinntíonn teagasc na Gaeilge sna luathbhlianta go mbíonn sé níos daingnithe sa 
teaghlach. Éiríonn go maith le páistí a d’fhreastail ar ghrúpaí luathbhlianta i nGaeilge 
nuair a théann siad ar aghaidh go dtí an bhunscoil lán-Ghaeilge.  
Osclaíodh foirgneamh nua an Ionaid go hoifigiúil i mí an Mhárta 2019, tar éis don ionad 
iarratas deich mbliana a dhéanamh ar mhaoiniú, agus próiseas tógála a mhair breis 
is dhá bhliain. Tháinig £2.5 milliún ón Roinn um Fhorbairt Shóisialta, ón Roinn Ealaíon, 
Cultúir agus Fóillíochta (mar a bhí ag an am), ón gCiste Infheistíochta Sóisialta na 
hOifige Feidhmiúcháin, ón gCiste Infheistíochta (ciste forbartha na Gaeilge) agus ó 
Chomhpháirtíocht Comharsanachta Chollan (scáthghrúpa áitiúil an cheantair). 
D’oscail Naíscoil na Fuiseoige i gceantar Chill Uaighe i mí Mheán Fómhair 1985. Is  
ceantair a bhfuil pobal iolrach ann agus breis is 30,000 teach cónaithe, laistigh de thrí 
eastáit tithíochta mhóra. Tá an ceantar féin suite idir Béal Feirste agus Lios na 
gCearrbhach. Ba faoi chúram Chomhairle Lios na gCearrbhach agus an Caisleán 
Riabhach a tháinig an ceantair den chuid is mó ó tháinig an naíscoil ar an bhfód, ach 
sa lá atá inniu ann, tagann sé faoi chúram Chomhairle Cathrach Bhéal Feirste. Chomh 
maith leis na heastáit tithíochta mhóra, tá ionad fóillíochta, clós mór súgartha, ar 
tugadh ‘Páirc Nua Chollan uirthi, ann. Osclaíodh an pháirc seo i mí Dheireadh Fómhair 
2022.  

4. Ionad na Fuiseoige 

 
Comhaltaí na Toscaireachta le Bainisteoir Ionad na Fuiseoige Theresa Brady, agus le 

Kieran Brady, Oifigeach Forbartha Gaeilge agus Pobail, Dé Luain, an 21 Samhain 2022. 

 

Tá sé mar sprioc ag Ionad na Fuiseoige an Ghaeilge a fhorbairt taobh istigh dá 
cheantar i measc na bpáistí; feictear dó gurb é sin an bealach is fearr agus is sciobtha 
chun úsáid na teanga a mhéadú. Is é sin an cur chuige a bhíonn in úsáid  ag an Ionad. 
Cinntíonn teagasc na Gaeilge sna luathbhlianta go mbíonn sé níos daingnithe sa 
teaghlach. Éiríonn go maith le páistí a d’fhreastail ar ghrúpaí luathbhlianta i nGaeilge 
nuair a théann siad ar aghaidh go dtí an bhunscoil lán-Ghaeilge.  

is dhá bhliain. Tháinig £2.5 milliún ón Roinn um Fhorbairt Shóisialta, ón Roinn Ealaíon, 

hOifige Feidhmiúcháin, ón gCiste Infheistíochta (ciste forbartha na Gaeilge) agus ó 
Chomhpháirtíocht Comharsanachta Chollan (scáthghrúpa áitiúil an cheantair). 

sa lá atá inniu ann, tagann sé faoi chúram Chomhairle Cathrach Bhéal Feirste. Chomh 
maith leis na heastáit tithíochta mhóra, tá ionad fóillíochta, clós mór súgartha, ar 
tugadh ‘Páirc Nua Chollan uirthi, ann. Osclaíodh an pháirc seo i mí Dheireadh Fómhair 
2022.  

Ní raibh ach seachtar páistí ina ndaltaí ann agus ochtar páistí eile sa ghrúpa súgartha 
réamhscoile nuair a osclaíodh an naíscoil ar dtús. D’fhan na huimhreacha íseal go dtí 
timpeall na bliana 2000 nuair a bheartaigh an bainisteoir dul amach sa phobal agus 
labhairt le muintir na háite faoi thábhacht agus buntáiste an dara teanga. Tháinig fás 
ar na huimhreacha ina dhiaidh sin agus tá os cionn 30 páiste ag freastal ar an naíscoil, 
agus 36 páiste eile cláraithe don ghrúpa súgartha. Gach bliain, bíonn an t-ionad i mbun 
comhoibrithe leis an mbunscoil áitiúil ar phlean forbartha de chuid na Roinne 
Oideachais ó thuaidh chun cur leis an iontógáil go rang 1. 
Tá an tseirbhís réamhscoile ann do pháistí faoi dhá bhliain d’aois agus is deis iontach 
é seo chun blaiseadh a fháil ar sheirbhísí na réamhscoile. Freastalaíonn an Naíscoil 
ar pháistí idir 2 bhliain agus 3 bliana d’aois, agus díríonn an cur chuige maidir le 
foghlaim agus teagasc ar shúgradh agus ar oideachas. Tá réimse níos leithne ann sa 
naíscoil a dhíríonn ar pháistí idir aon bhliain agus cúig bliana d’aois – dírítear ar na 
healaíona, an cheardaíocht, an súgradh cruthaitheach agus ar ghníomhaíochtaí 
fisiciúla. Ó mhí Mheán Fómhair 2022, tá 40 páiste ag freastal ar an naíolann gach 
seachtain. 
Cuireann an tIonad seomraí pobail ar fáil don phobal agus do thuismitheoirí a bhfuil 
cúrsaí nó gníomhaíochtaí ar siúl acu leis an Ionad. Úsáidtear na seomraí le haghaidh 
comhdhálacha agus cruinnithe poiblí freisin. Tá trí sheomra pobail nua-aimseartha ar 
fáil ar an gcéad urlár den fhoirgneamh, áit a mbíonn gníomhaíochtaí ar siúl de lá is 
d’oíche, maidin Dé Sathairn san áireamh. Cuirtear na Seomraí ar fáil ar cíos chomh 
maith. Bíonn club óige ar siúl gach tráthnóna Dé Máirt óna 18:00 go 20:00 le haghaidh 
páistí ó rang 4 go rang 7 agus club eile ar siúl an oíche chéanna, ó 20:00 go 22:00, le 
haghaidh déagóirí.  
I measc na ngníomhaíochtaí a chuireann an tIonad ar fáil, bíonn ranganna Gaeilge ar 
fáil nó ranganna a reáchtáiltear i nGaeilge den chuid is mó. Ó mhí Mheán Fómhair 
2022 ar aghaidh tá 148 duine cláraithe le haghaidh ranganna éasgúla –  ranganna 
ealaíne, fíodóireachta, gloine smál, fuála agus ceardaíochta ina measc – agus tá 92 
díobh siúd ag tabhairt faoi ranganna Gaeilge.  
Bíonn club leabhar Gaeilge ar líne agus turais siúil Gaeilge timpeall an cheantair á 
reáchtáil ag an Ionad. Chomh maith leis sin, reáchtáiltear aontaí agus margaí san 
Ionad trí huaire sa tseachtain, agus tá siopa ar shuíomh an Ionaid agus siopa ar líne, 
ina mbíonn táirgí Gaeilge ar díol do mhuintir na háite agus turasóirí araon. Tugann na 
haontaí agus na margaí  deis do cheardaithe teacht le chéile. 
Tá amharclann ag an Ionad, a osclaíodh sa bhliain 2018. Freastalaíonn an 
amharclann seo orthu siúd a bhíonn ag freastal ar ranganna agus a bhíonn i mbun 
gníomhaíochtaí, agus is áit í ina bhfuil slí thaibhithe ar fáil dóibh. Chomh maith leis sin, 
is féidir úsáid a bhaint as an tslí céanna i gcomhair slí taispeántais éagsúla: 
grianghrafadóireacht, gníomhaíochtaí, táirgí  a dhéantar sna ranganna, cuir i gcás. Tá 
an tslí seo ar fáil do scoileanna áitiúla agus gasraí pobail  chomh maith. Bíonn an 
tIonad i mbun comhoibre le NI Screen, FilmHubNI, IntoFilm, Ciste Craoltóireachta na 
Gaeilge, Raidió Fáilte NVTV agus Bayview Media chun forbairt a dhéanamh ar shlí 
amharclainne an ionaid, agus táthar ag súil le comórtas gearrscannáin nó faisnéise a 
reáchtáil sa bhliain 2023 le haghaidh scríbhneoirí, stiúrthóirí, léiritheoirí áitiúla, óga 
amaitéireacha.  

EARNÁIL NA GAEILGE I GCATHAIR BHÉAL FEIRSTE – EISEAMLÁIR AR LEITH

Leathanach 17 de 36



TOSCAIREACHT GO BÉAL FEIRSTE AR AN 21 AGUS AN 22 SAMHAIN 2022 

Leathanach 18 de 36 
 

5. Raidió Fáilte 107.7FM 
 

 

Leas-Chathaoirleach an Choiste, an Seanadóir Lorraine Clifford-Lee agus Cathaoirleach 
an Choiste, an Teachta Dála Aengus Ó Snodaigh i mbun agallaimh agus iad ar cuairt 

chuig Raidió Fáilte, tráthnóna Dé Luain, an 21 Samhain 2022 

 

Tá sé mar sprioc ag Raidió Fáilte an Ghaeilge a neartú agus a chur chun cinn mar 
theanga phobail i mBéal Feirste. Carthanas cláraithe is ea é a bhíonn ag brath ar 
chúnamh airgid chun an stáisiún a choinneáil ar an aer. Is iad Foras na Gaeilge agus 
an Ciste Craoltóireachta Gaeilge a chuireann maoiniú ar fáil dó. Tá ceadúnas OfCom 
ag an Raidió ó bhí 2006 ann agus tá stádas aige mar raidió pobail ó bhí 2007 ann. 

Cuireann Raidió Fáilte seirbhísí fógraíochta ar fáil i nGaeilge nó go dátheangach ar 
ardchaighdeán ach ar phraghas réasúnta. Is mar fhiontar sóisialta a chuirtear gach 
seirbhís de chuid Raidió Fáilte ar fáil. Déantar infheistiú ar bhrabús ar bith a dhéantar 
chun cur lena seirbhísí ar bhonn ionchuimsitheach do phobal labhartha agus foghlama 
na Gaeilge.  
Sa chaifé darb ainm ‘An Lon Dubh’, cuirtear caife ó fhoinse eiticiúil arna róstadh go 
háitiúil ar fáil do chustaiméirí, mar aon le taenna duilleoga iomlána, seacláid atá 
cumasctha go háitiúil, chomh maith le hanraith folláin, rollóga líonta, iógairt agus 
smailceacha.  
Cuireann Raidió Fáilte Seomraí Boird ar fáil ar cíos, seomraí a bhfuil slí suí ann do 20 
go 40 duine chomh maith le scáileán cliste 85 orlach agus ceamara le haghaidh 
comhdhálacha físe. Tá radharc shuntasach ann ar chathair Bhéal Feirste ón seomra 
agus is féidir áiseanna lónadóireachta a éileamh ach na socruithe a dhéanamh roimh 
ré.  
Ó thaobh oiliúna de, dóibh siúd ar mhaith leo a bheith ina gcraoltóirí deonacha le 
Raidió Fáilte, déantar cúrsaí oiliúna a reáchtáil ag an Raidió go rialta. Sna cúrsaí seo, 
faightear deiseanna chun cláir a léiriú, agus iad a chur i láthair agus in eagar. Má 
bhaintear an caighdeán cuí amach, is féidir a bheith ag craoladh le Raidió Fáilte 
Tacaíonn an Ciste Craoltóireachta Gaeilge de chuid Scáileán Thuaisceart Éireann leis 
seo. 
Dóibh siúd a bhíonn ag plé leis na healaíona nó fiú dóibh siúd a dteastaíonn taifead i 
nGaeilge nó taifead dátheangach uathu (ceoltóirí cuir i gcás), tá stiúideo taifeadta nua-
aimseartha ar ardchaighdeán ar fáil, áit ar féidir leo úsáid agus taithí a bhaint as 
áiseanna guthaithe, eagarthóireacht fuaime agus meascadh fuaime.  
Fad a bhí an toscaireacht ar cuairt chuig Raidió Fáilte, cuireadh agallamh ar 
Chathaoirleach an Chomhchoiste, an Teachta Dála Aengus Ó Snodaigh agus ar an 
Leas-Chathaoirleach, an Seanadóir Lorraine Clifford-Lee. Bhí an bheirt den tuairim 
gur mór an éacht atá bainte amach ag na heagraíochtaí agus na pobail Ghaeilge fud 
fad chathair Bhéal Feirste in ainneoin na ndeacrachtaí a bhí rompu agus atá go fóill. 
Bhí moladh traspháirtí ann maidir leis an gcur chuige ó bhun aníos agus maidir leis an 
gcaoi ar sheas siad an fód chun an Ghaeilge a chur chun cinn. Chonacthas dóibh go 
bhfuil neart le foghlaim ag an Rialtas ó dheas go mórmhór sa mhéid is go bhfuil fís 
níos fadradharcaí ag teastáil uaidh i leith na n-iarrachtaí atá á ndéanamh aige chun 
beart a dhéanamh de réir briarthair: cúrsaí pleanála agus tithíochta sa Ghaeltacht; 
cainteoirí Gaeilge a earcú don earnáil phoiblí trí chéile agus ceist na Gaeilge sna 
scoileanna T1 ó dheas; cúram leanaí agus nithe eile nach iad. Thréaslaigh an 
Comhchoiste le pobal Gaeilge Bhéal Feirste, go háirithe as an bhfuinneamh atá ann 
ní hamháin an teanga a chur i mbéal an phobail ach tuilleadh forbartha a dhéanamh 
uirthi amach anseo anuas air sin. Is féidir éisteacht leis an agallamh ar Raidió Fáilte 
anseo. 

6. Bunscoil Phobal Feirste 
 

 
Comhaltaí na Toscaireachta in éineacht le príomhoide Bhunscoil Phobal Feirste Séamus 

Ó Tuama chomh maith le Séamus Mac Seáin, Máire Mhic Sheáin, Seán Mac Seáin, 
bunaitheoirí na scoile an chéad lá riamh, Dé Máirt, an 22 Samhain 2022. 

 

Tháinig roinnt gasra teaghlach, ar chainteoirí Gaeilge iad, le chéile chun Gaeltacht a 
bhunú ar Bhóthar Seoighe ag deireadh na 1960í. Mar chuid lárnach den togra seo 
bunaíodh Bunscoil Phobal Feirste sa bhliain 1971. Bhí naonúr páistí ag freastal ar an 
scoil sa chéad bhliain. Bunaíodh naíscoil lánaimseartha i 1978. Coinníodh an scoil i 
bhfeidhm a bhuí le hobair dheonach ar feadh 13 bliain. Tugadh aitheantas oifigiúil don 
scoil sa bhliain 1984 nuair a cuireadh tús leis an státmhaoiniú ón Roinn Oideachais. 
Sa lá atá inniu ann agus de dheasca eiseamláir Bhunscoil Phobal Feirste, tá roinnt 
gaelscoileanna eile tagtha ar an bhfód sa cheantar mórthimpeall. 
Sa bhliain 1995, chuir Coláiste Ollscoile Naomh Muire cúrsa ar bun in oiliúint 
múinteoirí trí mheán na Gaeilge. Sa bhliain 1998, bunaíodh an tÁisaonad LánGhaeilge 
i gColáiste Ollscoile Naomh Muire. Fostaíonn an t-aonad daoine a bhfuil taithí agus 
cáilíochtaí den scoth acu chun leabhair a chur i gcló don Ghaeloideachas bunscoile 
agus iar-bhunscoile. Bunaíodh Comhairle na Gaelscolaíochta sa bhliain 2000 agus is 
í an Roinn Oideachais ó thuaidh a chuireann maoiniú ar fáil di chun pleanáil 
straitéiseach a chur ar fáil don Ghaelscolaíocht. Bíonn an Chomhairle i mbun 
ionadaíochta don Ghaeloideachas i dtaca le ceapadh beartais sa Roinn Oideachais, 
sa Chomhairle um Churaclam, Scrúduithe agus Measúnacht, agus ar na Boird 
Oideachais agus Leabharlainne.  

Is í Bunscoil Phobal Feirste an chéad bhunscoil in earnáil an Ghaeloideachais ó 
thuaidh, agus sa bhliain 2000 osclaíodh foirgneamh nua ar láthair na scoile. Mar chuid 
den scoil nua, tá limistéir acmhainní, dhá limistéar aeraíochta, halla spóirt mór, seomra 
leighis, leabharlann, oifigí agus fáiltiú. Tá 14 seomra ranga sa scoil agus tá seomra 
cótaí agus leithreas ar leith i gcomhair gach seomra ranga. Sa bhliain 2002, osclaíodh 
Naíscoil Bhreandáin ar shuíomh na scoile  
Tá an scoil toilteanach glacadh le straitéisí úra i bhfoghlaim agus teagasc lena chinntiú 
go mbíonn an taithí oideachais is fearr ag na daltaí. Tá 423 pháiste ag freastal ar an 
scoil faoi láthair agus tá aonad nua ann anois chun tacaíocht foghlama a sholáthar 
dóibh. Is dúshlán mór don scoil an easpa spáis atá ann fós, áfach. Mar sin féin, thug 
an scoil le fios go bhfuil aischothú dearfach ann ó mheasúnuithe agus ó thuismitheoirí.  
 
 

 
Foinse: An Roinn Oideachais ó Thuaidh (24 Aibreán 2023), Achoimre ar fhaisnéis Chlárleabhar na 
mBunscoileanna  

 -

7. Cultúrlann McAdam Ó Fiaich 
 

 
Comhaltaí na Toscaireachta le Pádraig Ó Tiarnaigh ón Dream Dearg, Ciarán Mac Giolla 
Bhéin, Comhordaitheoir Pleanála Teanga, Jake Mac Siacais agus Piaras Mac Alastair ó 

Fhorbairt Feirste agus Príomhfheidhmeannach Fhoras na Gaeilge ag Cultúrlann 
McAdam Ó Fiaich, Dé Mairt, an 22 Samhain 2022.  

 
 

Ionad ealaíne, cultúir agus Gaeilge is ea Cultúrlann McAdam Ó Fiaich ar Bhóthar na 
bhFál in iarthar Bhéal Feirste, áit a mbíonn ranganna Gaeilge, ceardlanna ealaíne, 
céilithe, agus imeachtaí do dhaoine mar aon le coirmeacha ceoil agus taispeántais 
ealaíne ar siúl i rith na bliana. Ainmníodh an Chultúrlann in ómós don iarracht mhór a 
rinne Robert Shipboy McAdam, fear gnó sa 19ú aois, agus an Cairdinéal Tomás Ó 
Fiaich, fear léinn sa 20ú aois, an Ghaeilge a chur chun cinn. Sa bhliain 1991, chuir an 
Chultúrlann áit ar fáil le haghaidh Choláiste Feirste. Bhí naonúr daltaí ag freastal ar an 
gcoláiste ag an am sin, ach anois, leis an mborradh a tháinig air ón gcéad lá, is coláiste 
é a bhfuil a suíomh féin aige in Ard na bhFeá. Chomh maith le Coláiste Feirste, 

Comhaltaí na Toscaireachta le Pádraig Ó Tiarnaigh ón Dream Dearg, Ciarán Mac Giolla 
Bhéin, Comhordaitheoir Pleanála Teanga, Jake Mac Siacais agus Piaras Mac Alastair ó 

Fhorbairt Feirste agus Príomhfheidhmeannach Fhoras na Gaeilge ag Cultúrlann 
McAdam Ó Fiaich, Dé Mairt, an 22 Samhain 2022.  

 
 

Ionad ealaíne, cultúir agus Gaeilge is ea Cultúrlann McAdam Ó Fiaich ar Bhóthar na 
bhFál in iarthar Bhéal Feirste, áit a mbíonn ranganna Gaeilge, ceardlanna ealaíne, 
céilithe, agus imeachtaí do dhaoine mar aon le coirmeacha ceoil agus taispeántais 
ealaíne ar siúl i rith na bliana. Ainmníodh an Chultúrlann in ómós don iarracht mhór a 
rinne Robert Shipboy McAdam, fear gnó sa 19ú aois, agus an Cairdinéal Tomás Ó 
Fiaich, fear léinn sa 20ú aois, an Ghaeilge a chur chun cinn. Sa bhliain 1991, chuir an 
Chultúrlann áit ar fáil le haghaidh Choláiste Feirste. Bhí naonúr daltaí ag freastal ar an 
gcoláiste ag an am sin, ach anois, leis an mborradh a tháinig air ón gcéad lá, is coláiste 
é a bhfuil a suíomh féin aige in Ard na bhFeá. Chomh maith le Coláiste Feirste, 

thosaigh na heagraíochtaí seo a leanas amach i gCultúrlann McAdam Ó Fiaich: na 
nuachtáin ‘Lá’ agus ‘Lá Nua’; Raidió Fáilte; agus Comhairle na Gaelscolaíochta. 
Rinneadh athchóiriú ar an gCultúrlann sa bhliain 2010, agus ba í Uachtarán na 
hÉireann – Máire Nic Giolla Íosa Uasal, a d’oscail in athuair í ar an 19 Meán Fómhair 
2011, mar chuid den chomóradh 20 bliain ar chéad bhunú na Cultúrlainne. Bhí costas 
£1.9 milliún ag baint le síneadh agus athchóiriú  an fhoirgnimh, áit a bhfuil slí 
idirghníomhach taispeántais a ainmníodh in ómós d’ealaíontóir áitiúil, Gerard Dillon. 
Mar chuid d’éiteas na Cultúrlainne, tá meon neodrach neamhspleách aici a chuireann 
luach le teanga agus cultúr mar chuid d’oidhreacht chomhchoiteann na ndaoine.  
Bíonn réimse leathan ranganna Gaeilge ar siúl sa Chultúrlann a fhreastalaíonn ar 
ghlantosaitheoirí, tosaitheoirí. Cuirtear meánrang agus ardrang ar fáil, ina mbíonn  trí 
théarma in aghaidh na bliana: san fhómhar, sa gheimhreadh agus san earrach agus 
maireann gach cúrsa ar feadh 10 seachtain.  
Tá an Ceathrú Póilí – siopa leabhar neamhspleách – lonnaithe i bhfoirgneamh na 
Cultúrlainne. Is siopa é seo a chuireann leabhair Ghaeilge ar fáil do mhuintir Bhéal 
Feirste, chomh maith le seirbhís ar líne do mhuintir na hÉireann agus na cruinne fiú. 
Tá clú bainte amach ag an siopa seo agus is mol litríochta fáilteach den scoth é. Sa 
siopa féin agus ar líne tá éagsúlacht leabhar, dlúthdhioscaí agus féiríní 
d’ardchaighdeán ar fáil i gcomhair gach aoise, dlúthdhioscaí agus féiríní. Reáchtáiltear 
seoltaí leabhar agus imeachtaí eile sa Cheathrú Póilí freisin – comórtais filíochta, 
taispeántais ealaíne ina measc.  
Is ansin a bhuail an toscaireacht le hionadaithe ón Dream Dearg, ó Fhorbairt Feirste 
agus le Príomhfheidhmeannach Fhoras na Gaeilge, maidin Dé Máirt, an 22 Samhain 
2022.  

8. An Dream Dearg 
 

Gealladh ré úr comhionannais do phobal na Gaeilge faoi Chomhaontú Aoine an 
Chéasta sa bhliain 1998; gheall Rialtas na Breataine go ndéanfadh sé gníomhaíocht 
dhiongbháilte chun an Ghaeilge a chur chun cinn. Daingníodh an Chairt Eorpach um 
Theangacha nó Mionlaigh sa bhliain 2001; gheall Rialtas na Breataine go gcuirfeadh 
sé gealltanais éagsúla teanga i bhfeidhm sa saol cúltúrtha, sóisialta agus 
eacnamaíoch, sna húdaráis riaracháin, sna meáin, i gcúrsaí oideachais agus i 
seirbhisí trasteorann. Tháinig Comhaontú Chill Rímhinn sna sála ar thréimhse ocht 
mbliana nár comhlíonadh geallteanais a rinneadh i gComhaontú Aoine an Chéasta 
lena linn. 
Bhí plé ann le blianta fada a riachtanaí a bhí sé aitheantas a thabhairt do chearta 
Gaeilge Phobal na Gaeilge i dTuaisceart Éireann agus iad a neartú sa reachtaíocht. 
In ainneoin sin, bhí sé soiléir go raibh roinnt Comhaltaí den Tionól Reachtaíochta glan 
in aghaidh aitheantas ar bith a thabhairt do Phobal na Gaeilge ná don Ghaeilge féin, i 
reachtaíocht ar bith de chuid an Tionóil. Mar bhuille na tubaiste ar an dearcadh diúltach 
sin, sa bhliain 2016, i ndiaidh toghchán na bliana sin, baineadh an téacs Gaeilge uilig, 
a bhí ann roimhe sin ó shuíomh gréasáin na Roinne Oideachais. Ó tharla nach raibh 
aon dul chinn á dhéanamh i dtreo an aitheantais agus an neartaithe a bhí ag teastáil 
– ach a mhalairt – bhunaigh cainteoirí Gaeilge óga an Dream Dearg sa bhliain 2017. 
Is mór an luas a chuir na cainteoirí Gaeilge óga seo le dul chun cinn an fheachtais ar 
son Phobal na Gaeilge agus ar son na Ghaeilge agus i mí Eanáir 2020, d’fhoilsigh 
Rialtas na hÉireann agus Rialtas na Breataine téacs dar teideal ‘Ré Nua, Cur Chuige 
Nua’ chun cuireadh a thabhairt do pháirtithe Thionól Thuaisceart Éireann teacht le 
chéile agus feidhmiú lena chéile. Mar chuid de sin, gheall Rialtas na Breataine go 
gcuirfeadh sé an reachtaíocht chun cinn ina bParlaimint féin i mí Dheireadh Fómhair 
2021, mura raibh Tionól Thuaisceart Éireann toilteanach é sin a dhéanamh sa Tionól 
sin. Theip ar an Tionól amhlaidh a dhéanamh, agus mar thoradh air sin, chuir Rialtais 
na Breataine a ghealltanas i gcrích, agus tá an reachtaíocht sin i bhfeidhm mar Acht 
de chuid Pharlaimint na Breataine ó 6 Nollaig 2022 i leith. Ba thoradh é sin ar an 
bhfeachtas láidir a d’eagraigh agus a chuir an Dream Dearg i gcrích thar thréimhse 
níos mó ná cúig bliana, agus ba chóir an t-aitheantas ceart a thabhairt do chainteoirí 
Gaeilge óga as an éacht atá déanta acu ar ár son. 
Maidir le cur i bhfeidhm na reachtaíochta féin, leag an Dream Dearg béim ar a 
thábhachtaí is atá sé Coimisinéir Gaeilge a cheapadh – Coimisinéir a chinnteoidh go 
gcuirfear caighdeán i bhfeidhm le haghaidh na n-údarás poiblí, a dhéanfaidh 
mionscrúdú leanúnach ar cé acu an bhfuil nó nach bhfuil an caighdeán á chur i gcrích 
ag na húdaráis phoiblí, a dhéanfaidh imscrúdú muna bhfuil, agus a dhéanfaidh 
fiosrúcháin ar aon ghearáin ón bpobal, más amhlaidh nach bhfuil seirbhísí Gaeilge ar 
fáil dóibh. Níor mhór caighdeáin bunaithe ar dhea-chleachtas a leagan amach le 
haghaidh na n-údarás poiblí ionas go mbeidh treoracha soiléire ar fáil dóibh, agus 
ionas nach mbeidh aon deacrachtaí inseachanta acu agus an dea-chleachtas sin á 
chur i bhfeidhm acu. Tugann an reachtaíocht nua aitheantas do stádas na Gaeilge 
mar aon le feidhm dhlíthiúil  an Chomisinéara. Tá an cosc leithchealach a chuir 
Parlaimint na Breataine ar úsáid na Gaeilge ina chúirteanna in Éirinn agus ina 
cháipéisí cúirte in Éirinn (teastais bhreithe, phósta agus bháis ina measc) faoina Acht 
um Riar an Cheartais (1737) – arna chuir i bhfeidhm ag Parlaimint na hÉireann san 

ochtú haois déag – curtha ar ceal aige faoi dheireadh. Bheadh an Dream Dearg ag 
súil go gcuirfear straitéis cuimsitheach i bhfeidhm don Ghaeilge a dhíreodh ar fhorbairt 
agus ar athbheochan na teanga, agus go mbeidh a leithéid bunaithe ar chuspóirí 
réadúla, gníomhaíochtaí réamhghníomhacha agus torthaí intomhaiste. Mar chuid de 
sin, beidh gá le mol lárnach aistriúcháin a sholáthróidh seirbhísí aistriúcháin do na 
Ranna Rialtais ar fad, do chomhlachtaí páirtspleácha, do na húdaráis phoiblí agus do 
na Comhairlí Áitiúla. Maidir leis an nGaeilge sa Tionól, ba chóir go ndéanfar leasú ar 
a Bhuan-Orduithe agus go gcuirfear soláthar i bhfeidhm a éascóidh úsáid na Gaeilge 
ann: moil ateangaireachta agus deiseanna a chur ar fáil chun éascaíocht a dhéanamh 
ar úsáid na Gaeilge sa Tionól, cuir i gcás.  
I measc na bhfeachtas atá idir lámha ag an Dream Dearg, tá feachtas 
comharthaíochta ar bun acu chun feiceálacht an dhátheangachais a mhéadú i mBéal 
Feirste, de réir mar is cuí, trí sheirbhísí, áiseanna agus imeachtaí na comhairle 
cathrach. Tá sé mar aidhm ag an bhfeachtas go gcuirfear comharthaíocht 
dhátheangach i bhfeidhm sna páirceanna poiblí, in Ollscoil na Banríona, in Aontas na 
Mac Léinn in Ollscoil Uladh, i reilig na cathrach agus in ionaid fóillíochta ar fud chathair 
Bhéal Feirste. 
I dtaca le feachtais eile a bhaineann le cúrsaí oideachais, d’ainneoin fás agus rath na 
Gaelscolaíochta, tá roinnt dúshláin roimh scoileanna cheal maoinithe – seirbhísí bus 
ina measc – ach tugadh le fios sa bhliain 2021 go raibh 60% de Ghaelscoileanna ó 
thuaidh i gcóiríocht shealadach. Tá Coláiste Feirste ina measc: cé gur osclaíodh 
foirgneamh nua an choláiste sa bhliain 2018 le freastal ar 600 dalta, táthar ag tuar go 
mbeidh 1,000 dalta ann i gceann trí bliana. Níl an Roinn Oideachais sásta tacú leis an 
bhfás seo, agus tá sí ag iarraidh an cúram ina leith a fhágáil ar dhoras an choláiste 
féin. 
Anuas air sin, tá an Dream Dearg i mbun feachtais i gcoinne an neamhaird atá a 
thabhairt ag an Roinn Oideachais ar imní na heagraíochta faoin laghad acmhainní 
Gaeilge a chuirtear ar mar chuid de na ríomhleabhair tacaíochta don Mhatamaitic le 
haghaidh scrúduithe an Teastais Ghinearálta sa Mheánoideachas. Sa chaoi chéanna, 
b’éigean don eagraíocht Glór na Móna dul i mbun plé leis an Údaráis Oideachais nuair 
a beartaíodh deireadh a chur le maoiniú le haghaidh 24 cumann óige Gaeilge ó 
thuaidh ach thángthas ar réiteach in earrach na bliana 2022. 
Is féidir éisteacht le podchraoltaí a dhéanann plé ar #AchtAnois anseo. 

9. Forbairt Feirste 
 

Cuireann Forbairt Feirste cumhacht shocheacnamaíoch Bhéal Feirste, agus teanga 
na Gaeilge féin, chun cinn trí mheán na Gaeilge. Téann an dhá  aidhm seo chun leas 
na cathrach. Is aidhm lárnach den áisíneacht seo oidhreacht Ghaelphobal Feirste a 
lárnú i saol na cathrach, deiseanna geilleagracha a chruthú don Ghaelphobal, agus 
ag an am céanna an Ghaeilge sa chathair a léiriú agus a neartú. Cuireann Forbairt 
Feirste deiseanna ar fáil don phobal na Gaeilge a mhéadú  agus fostaíocht a chruthú 
ag an am céanna. Baineann an áisíneacht úsáid as a príomháit chultúrtha féin chun 
na haidhmeanna uaillmhianacha seo a chur i gcrích. Mar chuid den phróiseas seo 
dírítear ar fhorbairt na fiontraíochta, bhonneagar an phobail agus na hoiliúna. Tugtar 
aird ar leith do ghiniúint na glanmhaoine agus na hacmhainneachta do chruthú 
fostaíochta. Déantar seo trí fhorbairt an ghnó, tríd an turasóireacht chultúrtha, trí 
chothú an comhtháthaithe inmheánaigh agus trí ghníomhartha seachtracha. Agus na 
gníomhaíochtaí seo go léir á gcur i gcrích; bíonn feidhm, stádas agus próifíl na Gaeilge 
i lár an aonaigh agus á chur chun cinn. Mar áis don obair iontach seo, tá Forbairt 
Feirste tar éis Comhrúnaíocht Bhunaithe a bhunú le Roinn an Phobail chun Mór-
Phlean na Ceathrún Gaeltachta a chur chun cinn. 
Tríd a Scéim Tacaíochta Gnó, cabhraíonn an áisíneacht le gnólachtaí (fiontair 
thráchtála bheaga agus mheánmhéide) ina n-iarrachtaí an Ghaeilge a chur chun cinn. 
Tugann an áisíneacht comhairle agus cabhair dóibh maidir le comharthaíocht, 
pacáistiú, suíomhanna gréasáin agus ábhar margaíochta. Faraor, cosúil le gach 
áisíneacht dheonach eile, tá teorann leis an méid ar féidir léi a dhéanamh, de cheal 
maoinithe. Ar an turas siúlóide ‘Slí na Gaeltachta’ a eagraíonn an áisíneacht, tugtar 
léargas ar stair na Gaeilge sa Cheathrú Gaeltachta, go háirithe ar an gcaoi ar thug an 
Ghaeilge a leithéidí le chéile: an stailceoir ocrais agus Comhalta Parlaiminte – 
Roibeárd Ó Seachnaisigh / Bobby Sands, Ceannaire 1916 – Séamus Ó Conghaile, 
Ardmháistir an Ord Oráistigh – Richard Rutledge Kane agus an Tionsclaí – Robert 
McAdam. 
Cuireann Fobairt Feirste seirbhís aistriúcháin ar fáil dóibh siúd ar mian leo leaganacha 
Gaeilge a fháil ar a gcuid cáipéisí. Bíonn ráta saor in aisce ar fáil do ghnónna, gasraí 
pobail agus eagraíochtaí deonacha sa Cheathrú Ghaeltachta, go háirithe i dtaca le 
hábhair a bhaineann leis an ngnó nó le comharthaíocht inmheánach nó sheachtrach, 
nó biachlár nó stáiseanóireacht. Tá rátaí eile ann d’eagraíochtaí eile i mBéal Feirste, 
ó thuaidh agus do ghnólachtaí príobháideacha ar fud oileán na hÉireann. 
I measc na dtionscadal atá idir lámha ag an áisíneacht, tá ‘Bí Gaelach’, a bhaineann 
le meath na mbeach, agus an chosúlacht atá ann idir meath na mbeach agus meath 
na teanga dúchasaí. Ina theannta sin, bhí an áisíneacht taobh thiar d’iarrachtaí chun 
comharthaíocht dhátheangach a chur chun cinn sa Cheathrú Ghaeltachta ar an gcóras 
iompair poiblí Translink. Sa chaoi chéanna, tacaíonn an Scéim Comharthaíochta le 
fiontair thráchtála bheaga agus mheánmhéide an Ghaeilge a chur chun cinn ina 
ngnólachtaí. Déanann sé seo trí chomhairle agus cúnamh a sholáthar i dtaca le 
comharthaíocht, pacáistiú, láithreáin ghréasáin agus ábhar margaíochta clóite. 
Tugann an teach léiriúcháin KIWA ábhar digiteach chun beatha trí theangacha agus 
cultúir, agus baineann sé úsáid as teicneolaíocht cheannródaíoch chun eispéiris 
cheannródaíocha a chruthú. 

dírítear ar fhorbairt na fiontraíochta, bhonneagar an phobail agus na hoiliúna. Tugtar 
aird ar leith do ghiniúint na glanmhaoine agus na hacmhainneachta do chruthú 
fostaíochta. Déantar seo trí fhorbairt an ghnó, tríd an turasóireacht chultúrtha, trí 
chothú an comhtháthaithe inmheánaigh agus trí ghníomhartha seachtracha. Agus na 
gníomhaíochtaí seo go léir á gcur i gcrích; bíonn feidhm, stádas agus próifíl na Gaeilge 
i lár an aonaigh agus á chur chun cinn. Mar áis don obair iontach seo, tá Forbairt 
Feirste tar éis Comhrúnaíocht Bhunaithe a bhunú le Roinn an Phobail chun Mór-

léargas ar stair na Gaeilge sa Cheathrú Gaeltachta, go háirithe ar an gcaoi ar thug an 

Tugann an teach léiriúcháin KIWA ábhar digiteach chun beatha trí theangacha agus 
cultúir, agus baineann sé úsáid as teicneolaíocht cheannródaíoch chun eispéiris 
cheannródaíocha a chruthú. 

10. Foras na Gaeilge 

ann faoi láthair a bhronntar beagnach 500 deontas orthu:- 

• Scéim na bhFéilte; 
• Bunú Naíscoile / Ionad Cúram Lae; 
• Scéim na Scoláireachtaí (ó thuaidh amháin); 
• Scéim na nOifigeach Gaeilge (ó thuaidh amháin); 
• Scéimeanna Cholmcille; 
• Clár na Leabhar Gaeilge; 
• Scéim na nImeachtaí Óige; 
• Scéim na gCampaí; 
• Cumann Lúthchleas Gael Uladh. 

 
Déanann Foras na Gaeilge ionadaíocht ar son na n-eagraíochtaí seo:-  

• Comhairle na Gaelscolaíochta; 
• An Ciste Craoltóireachta; 
• Ciste Craoltóireachta na Gaeilge ó thuaidh; 
• Plean Gníomhaíochta 5 bliana na Straitéise 20 Bliain; 
• Coiste Deartha Straitéise na Roinne Pobal 

11. Glór na Móna 
 

 
Comhaltaí na Toscaireachta le baill foirne Ghlór na Móna taobh amuigh dá ionad ‘Gael-

Ionad Mhic Goill’, Dé Máirt an 22 Samhain 2022. 
Ó thaobh na láimhe clé: Eoghan Ó Garmáile, Ciarán Mac Giolla Bhéin, Conor Torbáid, 
Caoimhe Nic Cú Uladh, Dr Feargal Mac Ionnrachtaigh, Padraigín Nic Mhathúna, Gearóidín 
Mhic Mhathúna, Dr Órla Nig Oirc. 

 
Nuair a bunaíodh Glór na Móna sa bhliain 2004, is ag tógáil ar dhúthshraith iad siúd a 
bhunaigh Gaeltacht Bhóthar Seoighe ag deireadh na 1960í a bhí siad – iadsan a leag 
síol na hathbheochana Gaelaí sula thosaigh réabhlóid an Ghaeloideachais sa bhliain 
1971. In ainneoin bagairtí príosúnachta agus nithe eile nach iad, leanadh leis na 
hiarrachtaí dul i ngleic leis an míbhuntáiste agus leithscéal sóisialta a bhí mar chuid 
dlúth de shaol an phobail áitiúil in Uachtar Chluanaí agus an phobail ina áiteanna eile 
ar feadh 50 bliain roimhe sin. Chruthaigh an pobal iontach seo nasc idir athghabháil 
na teanga agus athghiniúint agus claochlú sóisialta agus eacnamaíochta ceantar 
Uachtar Chluanaí. Rinneadh atógáil ar Shráid Bombay tar éis gach a thit amach sa 
bhliain 1969, agus lena chois sin, bunaíodh Comharchumann Bhaile Uí Mhurchú agus 
Ionad Tionsclaíochta na Carraige Báine chun fostaíocht a chruthú dóibh siúd a bhí 
sáinnithe ar imeall na sochaí. Thug Glór na Móna le fios go ndearna airm na Breataine 
scrios ar na hiarrachtaí seo nuair a dhóigh a chuid saighdiúirí na monarchana go 
talamh chun beairicí móra míleata a thógáil. Mar sin féin, lean an pobal ar aghaidh leis 
an obair agus d’eascair Nuachtán Bhaile Andarsan, Cultúrlann McAdam Ó Fiaich, 
Meánscoile Feirste, Raidió Fáilte agus 20 tionscadal eile nach iad ón bhfuinneamh 
cumhachtach agus spreagúil sin.  

Sa cheantar a thiocfadh faoi scáth Ghlór na Móna, ba é an pobal áitiúil, iarchimí 
poblachtánacha ina measc, a thóg ar an dúshraith sin, trí Naíscoil agus Bunscoil an 
tSléibhe Dhuibh a bhunú i mBaile Uí Mhurchú ag deireadh na 1980í agus tús na 1990í, 
mar aon le Gaelscoil na Móna i Loiste na Móna ag tús na Mílaoise. Is iad páistí na 
gceannródaithe sin atá ag obair le Glór na Móna sa lá atá inniu ann. Is Gaeil 
chumasacha, ghairmiúla, oilte iad siúd go léir, iad fréamhaithe sa phobal áitiúil, agus 
tiomanta fanacht ina gcónaí ann agus é a fhorbairt agus a neartú.   
Sa bhliain 2009, aithníodh easpa oibre le haghaidh na hóige mar bhearna mhór san 
athbheochan seo, agus thosaigh Glór na Móna ag gníomhú chun í seo a líonadh. 
Mheall an eagraíocht na daoine cuí chuici agus bunaíodh ceithre chumann óige 
Gaeilge bhuana fud fad na cathrach.  Agus na cumainn seo á gcur i dtoll a chéile aige, 
bhí aird ar leith ag an eagraíocht ar na deacrachtaí breise a bhíonn ag daoine óga a 
bhfuil sainriachtanais foghlama acu, agus is ar an gcúis sin a bunaíodh Sólás na nÓg.  
Ag eascairt uaidh sin, tá 23 bhall foirne ann, beirt acu siúd ar bhonn lánaimseartha 
agus an chuid eile díobh ag obair go páirtaimseartha, Cuireann siad seirbhís den scoth 
ar fáil do 450 duine óg a fhreastalaíonn ar an tseirbhís seo le linn na seachtaine. 
Cuirtear an bhéim ar fhorbairt phearsanta, shóisialta, mhothúchánach agus féiniúlacht 
na ndaoine óga agus cruthaítear ceangal leis an nGaeilge trí chúrsaí ealaíne agus 
cócaireachta, agus ceardlanna. Is é an sprioc ata ann ná Gaeilge na ndaoine óga seo 
a fheabhsú tríd an sóisialú, agus táthar ag súil go mbeidh na scileanna a 
fhoghlaimíonn na daoine óga le linn na gcúrsaí agus na gceardlann seo mar chúnamh 
dóibh agus poist á lorg acu sa todhchaí.  
Ó thaobh maoinithe de, tháinig cuid mhaith de ón gCiste Infheistíochta – maoinitheoir 
neamhspleách chun deontais a leithdháileadh d’eagraíochtaí neamhbhrabúis a 
chuireann an Ghaeilge chun cinn, rud a chuir go mór le tógáil na bhfoirgneamh atá ag 
Glór na Móna anois. Chaithfí inbhuanaitheacht an tsuímh a chinntiú ionas go mbeidh 
ollionad pobail ilchuspóireach teaghlaigh, óige, pobal agus oidhreachta ann sa 
todhchaí. Tá sé seo riachtanach chun fás, forbairt agus inbhunaitheacht phobal na 
Gaeilge sa cheantar sna blianta amach romhainn a chinntiú. Faigheann an eagraíocht 
urraíocht ón gCrannchur Náisiúnta le haghaidh Shólas na nÓg. Tacaíonn Coiste 
Stiúrtha Óige Ghlór na Móna leis na Coistí Stiúrtha Tionscadail atá ag an eagraíocht 
– suíonn cleachtóirí, tuismitheoirí agus saineolaithe ar na coistí seo. Bíonn an 
tOifigeach Forbartha Gnó ag plé leis na ranna comhphobail – Comhairle Cathrach 
Bhéal Feirste, an Ciste Infheistíochta Gaeilge agus an Roinn Pobal – agus ag lorg 
maoinithe uathu. Tá £7.7 milliún atá á lorg le haghaidh Chroí na Carraige, togra caipitil 
agus meántréimhseach na heagraíochta sna blianta beaga amach roimhe: is mol nua 
pobail é ‘Croí na Carraige’ atá beartaithe ag Glór na Móna agus é i gceist acu go 
mbeadh sé ina chroí-ionad don cheantar áitiúil agus don chumann óige atá ag fás go 
treán bliain i ndiaidh bliana.3 
Déanann Fóram na nÓg – a bhíonn ag obair le Glór na Móna ar chúrsaí óige – 
stocaireacht ar an Roinn Oideachais agus ar an Údarás Oideachais. Thug an Glór na 
Móna le fios go bhfuil cumainn óige nua le cur i gcrích ar fud na Sé Chontae, 26 díobh 
a thiocfaidh faoi chúram Fhóram na nÓg nuair a bhunófar iad. Ó thaobh na Gaeilge 
de, aithníonn Glór na Móna an go bhfuil dualgas air a bheith ag plé le daoine agus le 
teaghlaigh a bhfuil agus nach bhfuil Gaeilge acu, ach go bhfuil fíorbheagán díobh ar 

 
3 Tuilleadh eolais: https://www.glornamona.com/ginearalta/la-oscailte-eolais-croi-na-carraige/  

féidir leo an Ghaeilge a chloisteáil sa bhaile. Tá athrú ag teacht ar an scéal sin a bhuí 
leis an mbonneagar pobail atá curtha le chéile sa plean teanga seacht mbliana  don 
cheantar. Tá beartais ag Glór na Móna sa phlean teanga chun bearnaí mar seo a 
líonadh. Aithníodh go raibh bonneagar láidir ann don phleanáil teanga sa chaoi a 
ndéantar comhordú ar na limistéir phleanála teanga ar fad. Bíonn gach eagras ag plé 
lena speisialtacht féin – bhí Glór na Móna den tuairim gur bealach maith é seo chun 
nasc pobail a chruthú i measc na n-eagras i measc na bpobal Gaeilge ar fad.  
Cearta, comhionannas agus ceartas sóisialta atá mar thosaíocht ag an bhfealsúnacht 
seo. Is é an tiomantas céanna a mhúnlaíonn gluaiseacht na Gaeilge. Is ar an gcúis 
chéanna atá Glór na Móna i gcroílár an Dreama Dheirg ón gcéad lá mar aon leis an 
bhfeachtas ar son cearta, cothromas agus cóir. Is dúshláin iad an t-imeallú, an t-
idirdhealú agus an leatrom a éirionn as na ciorruithe atá molta ag an Údaráis 
Oideachais, ach tá Glór na Móna an-sásta agus fíor-ábalta glúin úr de chainteoirí 
Gaeilge a eagrú ina choinne.  

12. Cumann Cultúrtha Mhic Reachtain 

 
Comhaltaí na Toscaireachta in éineacht le foireann Chumann Chultúrtha Mhic 

Reachtain, tráthnóna Dé Máirt, an 22 Samhain 2022.  

Ar cúl: Ciarán Ó Cruadhlaoich, Bainisteoir an Chaifé Ceoil; Cormac Ó Briain, Cleamairí 
Feirste agus ceoltóir; Tomás Ó Néill, Oifigeach Straitéise Chumann Cultúrtha Mhic 
Reachtain; Ferdia Carson, Oifigeach Forbartha Chumann Cultúrtha Mhic Reachtain. 

Chun tosaigh: Dearbháile Ní Fhionnail (Oifigeach Gnó Chumann Cultúrtha Mhic 
Reachtain; Máire Andrews, Stiúrthóir Ealaíne Chompántas Amharclainne Ababú; 
Maighréad Ní Chonghaile, Príomhoide Ghaelscoil Éanna; agus Daithí Mac Uait, Oifigeach 
Ealaíon Gaeilge agus Rúnaí Chumann Cultúrtha Mhic Reachtain. 

Cumann carthanachta Gaelach is ea Cumann Cultúrtha Mhic Reachtain a bunaíodh 
sa bhliain 2000. Cuirtear an Ghaeilge chun cinn trí mheán an oideachais, an chultúir 
agus na healaíne – bíonn coirmeacha ceoil ar siúl ann chomh maith le drámaí, 
léachtaí, díospóireachtaí, seoltaí leabhair, ceardlanna amhránaíochta, ceardlanna 
drámaíochta, oiliúint óige, ranganna Gaeilge, maidineacha caifé agus Scoil 
Samhraidh Mhic Reachtain. Reáchtáiltear iad seo ar fad trí mheán na Gaeilge. Tá an 
Cumann suite in Áras Mhic Reachtain ar Bhóthar Aontroma i dtuaisceart chathair 
Bhéal Feirste.  
Ó 2015 i leith d’oibrigh foireann an Chumainn go dian dícheallach chun maoirseacht 
a dhéanamh ar athrú ó bhonn ar an bhfoirgnimh. Rinneadh athchóiriú ar an taobh 
amuigh chun bealach isteach leathan fáilteach a thairiscint atá oiriúnach do 

chathaoireacha rothaí. Tá a bhealach isteach féin ag an Caifé Ceoil nua ar urlár an 
talaimh, áit ar féidir le daoine bualadh isteach le haghaidh caife agus comhrá i 
nGaeilge. Tá sraith de sheomraí teagaisc agus slí ghailearaí le plean oscailte ar an 
dara hurlár, agus slí cheolchoirme athchóirithe ar an urlár ag an mbarr atá feistithe le 
trealamh fuaime agus soilsithe. Is iad Foras na Gaeilge; Comhairle Ealaíon 
Thuaisceart na hÉireann; An Roinn Pobal; Ciste Infheistíochta Gaeilge; Comhairle 
Chathrach Bhéal Feirste a chuireann maoiniú ar fáil dóibh. 
Tá cúigear ag obair san Áras anois, ach beirt a bhí ann suas go dtí mí Iúil na bliana 
2022. Tá ardaitheoir go mór in easnamh san fhoirgneamh agus níl an tÁras in ann 
freastal ar chéatadán áirithe an phobail mar gheall air sin. Cuireadh iarratas 
cuimsitheach faoi bháid Chomhairle Chathair Bhéal Feirste sa bhliain 2022 ina raibh  
infheistíocht de bhreis agus £1m á lorg chun síneadh a chur leis an bhfoirgneamh, 
ardaitheoir a chur isteach ann, na staighrí a thabhairt suas chun dáta, agus go 
fadtéarmach, fostaíocht a chruthú. Fuair an Cumann scéala le gairid gur théip ar an 
tríú chéim den phróiseas a bhaint amach ach go bhfuil sé ar intinn aige leanúint ar á 
chuardach ar aon nós.  
Bíonn ciorcail chomhrá ar siúl san Áras mar aon le ranganna lae, ranganna oíche, 
agus ranganna i gcomhair déagóirí agus iad ag tabhairt faoin Teastas Ginearálta sa 
Mheánoideachas. I measc na dtionscadal eile a bhíonn á reáchtáil ag an gCumann, 
tá Turas Fíorúil Mhic Reachtain a thugann léargas ar shaol agus ar scéal Mary-Anne 
agus Henry Joy McCracken. Tugtar léargas ar na tionchair pholaitiúla agus reiligiúin 
a bhí i réim i rith thréimhse shaol na Reachtainaigh (McCracken’s) chomh maith leis 
an gcaoi a raibh an réabhlóid i gcroílár an tsaoil i mBéal Feirste san 18ú haois, agus 
an chaoi a mbraitear a éifeacht go fóill i saol an lae inniu. 
Ag Sean-Nós na Fearsaide, déantar ceiliúradh ar an amhránaíocht ar an tsean-nós, 
ceann de na traidisiúin is ársa dá bhfuil ann in Éirinn. Reáchtáladh an ócáid seo ag 
deireadh mhí Feabhra 2022 i dteach tábhairne de Faoite i gcroílár chathair Bhéal 
Feirste. Anuas air sin, mar chuid de Scoil Samhraidh Mhic Reachtain na bliana 2022, 
cuireadh dhá chúrsa Gaeilge ar siúl ar feadh cúig lá, agus coirmeacha ceoil, ag a raibh 
na banna ceoil Kíla agus Jiggy ag seinm. 
Déanann Cumann Cultúrtha Mhic Reachtain, i gcomhpháirtíocht le hOllscoil Uladh, 
scoláireacht agus litríocht na Gaeilge a cheiliúradh agus a chur chun cinn i mBéal 
Feirste trí Éigse Loch Lao. Cuirtear é  seo i gcrích trí shraith imeachtaí liteartha agus 
sóisialta. Bunaíodh an fhéile in 2010, agus eascraíonn ainm na féile ó dhán Gaeilge 
ón naoú haois a cumadh faoi ionad faire ag a raibh daoine a bhíodh ag amharc amach 
ar Loch Lao. Trí Léacht Robert Shipboy MacAdam (1808-95), cuid lárnach den fhéile, 
tugtar aitheantas d’athbheochan na Gaeilge sa chathair. 
Bíodh is go bhfuil Áras Mhic Reachtain faoi bhláth, ní mar sin a bhí an scéal i gcónaí. 
B'iomaí dúshlán a bhí roimh an Áras thar na blianta fada agus é ag iarraidh a stádas 
sláintiúil reatha a bhaint amach. Agus é shin á bhaint amach aige, is beag, más ann 
ar chor ar bith dó, aon chabhair, airgead ná tacaíocht a fuair sé ón Rialtas nó ó aon 
chomhlachtaí poiblí, nuair a bhí a leithéid ag teastáil go géar. In ainneoin sin, d'oibrigh 
foireann agus baill choiste an Árais go dian i gcaitheamh na mblianta agus iad ag dul 
sa tóir ar mhaoiniú chun an fhís a bhí acu a fhíorú. Is chuige sin atá Caifé Ceoil ann, 
chomh maith le halla ceolchoirme breá, seomra ranga agus halla eile den scoth.  

chathaoireacha rothaí. Tá a bhealach isteach féin ag an Caifé Ceoil nua ar urlár an 
talaimh, áit ar féidir le daoine bualadh isteach le haghaidh caife agus comhrá i 
nGaeilge. Tá sraith de sheomraí teagaisc agus slí ghailearaí le plean oscailte ar an 
dara hurlár, agus slí cheolchoirme athchóirithe ar an urlár ag an mbarr atá feistithe le 
trealamh fuaime agus soilsithe. Is iad Foras na Gaeilge; Comhairle Ealaíon 
Thuaisceart na hÉireann; An Roinn Pobal; Ciste Infheistíochta Gaeilge; Comhairle 
Chathrach Bhéal Feirste a chuireann maoiniú ar fáil dóibh. 
Tá cúigear ag obair san Áras anois, ach beirt a bhí ann suas go dtí mí Iúil na bliana 
2022. Tá ardaitheoir go mór in easnamh san fhoirgneamh agus níl an tÁras in ann 
freastal ar chéatadán áirithe an phobail mar gheall air sin. Cuireadh iarratas 
cuimsitheach faoi bháid Chomhairle Chathair Bhéal Feirste sa bhliain 2022 ina raibh  
infheistíocht de bhreis agus £1m á lorg chun síneadh a chur leis an bhfoirgneamh, 
ardaitheoir a chur isteach ann, na staighrí a thabhairt suas chun dáta, agus go 
fadtéarmach, fostaíocht a chruthú. Fuair an Cumann scéala le gairid gur théip ar an 
tríú chéim den phróiseas a bhaint amach ach go bhfuil sé ar intinn aige leanúint ar á 
chuardach ar aon nós.  
Bíonn ciorcail chomhrá ar siúl san Áras mar aon le ranganna lae, ranganna oíche, 
agus ranganna i gcomhair déagóirí agus iad ag tabhairt faoin Teastas Ginearálta sa 
Mheánoideachas. I measc na dtionscadal eile a bhíonn á reáchtáil ag an gCumann, 
tá Turas Fíorúil Mhic Reachtain a thugann léargas ar shaol agus ar scéal Mary-Anne 
agus Henry Joy McCracken. Tugtar léargas ar na tionchair pholaitiúla agus reiligiúin 
a bhí i réim i rith thréimhse shaol na Reachtainaigh (McCracken’s) chomh maith leis 
an gcaoi a raibh an réabhlóid i gcroílár an tsaoil i mBéal Feirste san 18ú haois, agus 
an chaoi a mbraitear a éifeacht go fóill i saol an lae inniu. 
Ag Sean-Nós na Fearsaide, déantar ceiliúradh ar an amhránaíocht ar an tsean-nós, 
ceann de na traidisiúin is ársa dá bhfuil ann in Éirinn. Reáchtáladh an ócáid seo ag 
deireadh mhí Feabhra 2022 i dteach tábhairne de Faoite i gcroílár chathair Bhéal 
Feirste. Anuas air sin, mar chuid de Scoil Samhraidh Mhic Reachtain na bliana 2022, 
cuireadh dhá chúrsa Gaeilge ar siúl ar feadh cúig lá, agus coirmeacha ceoil, ag a raibh 
na banna ceoil Kíla agus Jiggy ag seinm. 
Déanann Cumann Cultúrtha Mhic Reachtain, i gcomhpháirtíocht le hOllscoil Uladh, 
scoláireacht agus litríocht na Gaeilge a cheiliúradh agus a chur chun cinn i mBéal 
Feirste trí Éigse Loch Lao. Cuirtear é  seo i gcrích trí shraith imeachtaí liteartha agus 
sóisialta. Bunaíodh an fhéile in 2010, agus eascraíonn ainm na féile ó dhán Gaeilge 
ón naoú haois a cumadh faoi ionad faire ag a raibh daoine a bhíodh ag amharc amach 
ar Loch Lao. Trí Léacht Robert Shipboy MacAdam (1808-95), cuid lárnach den fhéile, 
tugtar aitheantas d’athbheochan na Gaeilge sa chathair. 
Bíodh is go bhfuil Áras Mhic Reachtain faoi bhláth, ní mar sin a bhí an scéal i gcónaí. 
B'iomaí dúshlán a bhí roimh an Áras thar na blianta fada agus é ag iarraidh a stádas 
sláintiúil reatha a bhaint amach. Agus é shin á bhaint amach aige, is beag, más ann 
ar chor ar bith dó, aon chabhair, airgead ná tacaíocht a fuair sé ón Rialtas nó ó aon 
chomhlachtaí poiblí, nuair a bhí a leithéid ag teastáil go géar. In ainneoin sin, d'oibrigh 
foireann agus baill choiste an Árais go dian i gcaitheamh na mblianta agus iad ag dul 
sa tóir ar mhaoiniú chun an fhís a bhí acu a fhíorú. Is chuige sin atá Caifé Ceoil ann, 
chomh maith le halla ceolchoirme breá, seomra ranga agus halla eile den scoth.  

13. An Cumann Gaelach, Ollscoil na Banríona 
 

 
Comhaltaí na Toscaireachta i mbun cainte le Coiste an Chumann Ghaelaigh in Ollscoil 

na Banríona, Dé Máirt, an 22 Samhain 2022. 

Ó thaobh na láimhe clé: Caoimhe Venning, Ionadaithe Ranga don Tríú Bliain; Ornaith Ní 
Fhearghaíl, Oifigeach Caidreamh Poiblí; Malachy Donnelly, Uachtarán; Jamie McDaid, 
Rúnaí; agus Joseph Haughton, Cisteoir. 

 

Tá an Cumann Gaelach ar an tríú cumann is sine in Ollscoil na Banríona i mBéal 
Feirste an tráth a bunaíodh é sa bhliain 1906. Baineann stair fhada an Chumainn leis 
na hathruithe suntasacha i gcúrsaí beartais i leith na Gaeilge san ollscoil i gcaitheamh 
na mblianta, go háirithe an chaoi a gcaitear le cainteoirí Gaeilge, ceist a bhfuil 
athbhreithniú á dhéanamh air le gairid. Baineann cuid de na ceisteanna sin le easpa 
comharthaíocht dhátheangach ar an gcampas, cé nár éirigh leis an bhfeachtas sin go 
fóill. Bheadh sé seo ar cheann de na dúshláin is mó roimh an gCumann i láthair na 
huaire.  
Tá tuairim 160 duine cláraithe leis an gCumann agus bíonn deacrachtaí ann teacht ar 
slí le linn Sheachtain na bhFreisear. Bheadh roinnt mhaith Gaeilge ag cuid mhaith do 
bhaill an Chumainn agus tá sárobair leanúnach ar bun ag an gCumann Gaeilge na 
mball a fhorbairt. Tagann an Cumann le chéile ar an Luan  le haghaidh ciorcal comhrá, 
bíonn cruinniú seachtainiúil ag an gCoiste Bainistíochta ar an Máirt agus ranganna 
Gaeilge seachtainiúil ar an Déardaoin – bíonn dhá rang á reáchtáil aige: bunrang agus 
meánrang. 
An dul chun cinn is suntasaí atá déanta le gairid ná an tús a cuireadh le scéim cónaithe 
i gcomhair cairde léinn atá i mbun staidéir ar theangacha. Cuireadh tús leis an scéim 
seo sa scoilbhliain 2022 / 2023 agus tá áiteanna ann le haghaidh dáréag in iomlán. 
Tá áiteanna ar leith ar fáil le haghaidh cairde léinn atá i mbun staidéir ar an nGaeilge. 
Cé gur cuireadh fáilte mhór roimh an scéim iontach seo, is mór an trua é go bhfuil na 
hionaid chónaithe féin lonnaithe i bhfad siúil ó phríomhchampas na hollscoile féin. 

Comhaontú agus Leagan na Tuarascála 
 
Chomhaontaigh Comhchoiste na Gaeilge, na Gaeltachta agus Phobal Labhartha na 
Gaeilge an tuarascáil seo ag a chruinniú ar an 13 Meitheamh 2023. Leagadh os 
comhair Dháil agus Sheanad Éireann í ar an 3 Iúil 2023. 
 
 
 
 
 
________________________________ 
An Teachta Dála Aengus Ó Snodaigh 
Cathaoirleach 
3 Iúil 2023 

Gaeilge an tuarascáil seo ag a chruinniú ar an 13 Meitheamh 2023. Leagadh os 
comhair Dháil agus Sheanad Éireann í ar an 3 Iúil 2023. 
 
 
 
 
 
________________________________ 

Aguisín 1 – Comhaltas an Chomhchoiste 
Teachtaí Dála 

 
Caitríona Ní Chonghaile 

Neamhspleách 

 
Dónal Ó hÉallaigh 

Neamhspleách 
 

 
Seosamh Mac Aodha 

Fine Gael  

 
Marc Ó Cathasaigh 

An Comhaontas Glas 

 
Fergus Ó Dubhda 

Fine Gael 

 
Aindrias Ó 

Muimhneacháin 
Fianna Fáil 

 
Ruairí Ó Murchú 

Sinn Féin 

 
Aengus Ó Snodaigh 

Cathaoirleach 
Sinn Féin 

 
Pádraig O’ Sullivan 

Fianna Fáil 

   

EARNÁIL NA GAEILGE I GCATHAIR BHÉAL FEIRSTE – EISEAMLÁIR AR LEITH

Leathanach 35 de 36



TOSCAIREACHT GO BÉAL FEIRSTE AR AN 21 AGUS AN 22 SAMHAIN 2022 

Leathanach 36 de 36 
 

Seanadóirí 

 
Lorraine Clifford-Lee 
Leas-Chathaoirleach 

Fianna Fáil 

 
Seán Kyne 
Fine Gael 

 
Rónán Mullen 
Neamhspleách 

 
Niall Ó Donnghaile 

Sinn Féin 

 

 
Barry Ward 
Fine Gael 

